
Book 1

L2

SECTION 1

CHAPTER 1

[...] Zmpetv liberavissent, nec C. Dvelivs, A. Atilivs, L. Metellvs terrore
Karthaginis, non dvo Scipiones oriens incendivm belli Pvnici secvndi sangvine
svo restinxissent, nec id excitatvm maioribvs copiis avt Q. Maximvs enervavisset
avt M. Marcellvs contvdisset avt a portis hvivs vrbis avolsvm P. Africanvs
compvlisset intra hostivim moenia. M. vero Catoni, homini ignoto et novo, qvo
omnes, qvi isdem rebvs stvdemvs, qvasi exemplari ad indvstriam virtvtemqve
dvcimvr, certe licvit Tvscvli se in otio delectare salvbri et propingvo loco. Sed
homo demens, vt isti pvtant, cvim cogeret evm necessitas nvlla, in his vndis et
tempestatibvs ad symmam senectvtem malvit iactari qvam in illa tranqgyvillitate
atqve otio ivevndissime vivere. Omitto innvmerabilis viros, qvorvm singvli
salvti hvic civitati fvervnt, et qvia svnt haud procvl ab aetatis hvivs memoria,
commemorare eos desino, ne qvis se avt svorvm aliqvem praetermissvm
qveratvr. Vnvm hoc definio, tantam esse necessitatem virtvtis generi hominvm a
natvra tantvmqve amorem ad commvnem salvtem defendendam datvm, vt ea

vis omnia blandimenta volvptatis otiiqve vicerit.
SECTION 2



CHAPTER 2

Nec vero habere virtvtem satis est qvasi artem aliqvam, nisi vtare; etsi ars
qvidern, cvin €a non vtare, scientia tamen ipsa teneri potest, virtvs in vsv svi
tota posita est; vsvs avtem eivs est maximvs civitatis gvbernatio et earvm
ipsarvm rervm, qvas isti in angvlis personant, reapse, non oratione perfectio.
Nihil enim dicitvr a philosophis, qvod qvidem recte honesteqve dicatvr, qvod
non ab iis partvim confirmatvmqpve sit, a qvibvs civitatibvs ivra discripta svnt.
Vnde enim pietas avt a qvibvs religio? vnde ivs avt gentivim avt hoc ipsvm civile
qvod dicitvr? vnde ivstitia, fides, aeqvitas? vnde pvdor, continentia, fvga
tvrpitvdinis, adpetentia lavdis et honestatis? vnde in laboribvs et pericvlis
fortitvdo? Nempe ab iis, qvi haec disciplinis informata alia moribvs
confirmarvnt, sanxervnt avtem alia legibvs.

SECTION 3

Qvin etiam Xenocraten fervnt, nobilem in primis philosophvm, cvm
qvaereretvr ex eo, qvid adseqverentvr eivs discipvli, respondisse, vt id sva sponte
facerent, qvod cogerentvr facere legibvs. Ergo ille civis, qvi id cogit omnis
imperio legvmqve poena, qvod vix pavcis persvadere oratione philosophi
possvnt, etiam iis, qvi illa dispvtant, ipsis est praeferendvs doctoribvs. Qvae est
enim istorvm oratio tam exqvisita, qvae sit anteponenda bene constitvtae
civitati pvblico ivre et moribvs? Eqvidem qvem ad modvm “vrbes magnas atqve
imperiosas”, vt appellat Ennivs, vicvlis et castellis praeferendas pvto, sic eos, qvi
his vrbibvs consilio atqve avctoritate praesvnt, iis, qvi omnis negotii pvblici
expertes sint, longe dvco sapientia ipsa esse anteponendos. Et qvoniam maxime
rapimvr ad opes avgendas generis hvmani stvdemvsqve nostris consiliis et
laboribvs tvtiorem et opvlentiorem vitam hominvm reddere et ad hanc
volvptatem ipsivs natvrae stimvlis incitamvr, teneamvs evm cvrsvm, qvi semper
fvit optimi cvivsqve, neqve ea signa avdiamvs, qvae receptvi canvnt, vt €os etiam
revocent, qvi iam processerint.

SECTION 4



CHAPTER 3

His rationibvs tam certis tamqve inlvstribvs opponvntvr ab iis, qvi contra
dispvtant, primvm labores, qvi sint re pvblica defendenda svstinendi, leve sane
inpedimentvm vigilanti et indvstrio, neqve solvm in tantis rebvs, sed etiam in
mediocribvs vel stvdiis vel officiis vel vero etiam negotiis contemnendvm.
Adivngvntyvr pericvla vitae, tvrpisqve ab his formido mortis fortibvs viris
opponitvr, qvibvs magis id miservm videri solet, natvra se consvmi et senectvte,
qvam sibi dari tempvs, vt possint eam vitam, qvae tamen esset reddenda
natvrae, pro patria potissimvm reddere. Illo vero se loco copiosos et disertos
pvtant, cvm calamitates clarissimorvm virorvm inivriasqve iis ab ingratis
inpositas civibvs colligvnt.

SECTION S

Hinc enim illa et apvd Graecos exempla, Miltiadem, victorem
domitoremqve Persarvm, nondvm sanatis volneribvs iis, qvae corpore adverso
in clarissima victoria accepisset, vitam ex hostivm telis servatam in civivm
vinclis profvdisse, et Themistoclem patria, qvam liberavisset, pvlsvm atqve
proterritvm non in Graeciae portvs per se servatos, sed in barbariae sinvs
confvgisse, qvam adflixerat; nec vero levitatis Atheniensivm crvdelitatisqve in
amplissimos civis exempla deficivnt; qvae nata et freqventata apvd illos etiam in
gravissvmam civitatem nostram dicvntvr redvndasse;

SECTION 6

nam vel exilivm Camilli vel offensio commemoratvr Ahalae vel invidia
Nasicae vel expvlsio Laenatis vel Opimii damnatio vel fvga Metelli vel
acerbissima C. Marii clades principvmgue caedes vel eorvm mvltorvm pestes,
qvae pavlo post secvtae svnt. Nec vero iam meo nomine abstinent et, credo,
qvia nostro consilio ac pericvlo sese in illa vita atqve otio conservatos pvtant,
gravivs etiam de nobis qvervntvr et amantivs. Sed havd facile dixerim, cvr, cvim
ipsi discendi avt visendi cavsa maria tramittant [...]

SECTION 7



CHAPTER 4

[...] salvam esse consvlatv abiens in contione popvlo Romano idem ivrante
ivravissem, facile inivriarvm omnivm compensarem cvram et molestiam.
Qvamqvam nostri casvs plvs honoris habvervnt qvam laboris neqve tantvm
molestiae, qvantvm gloriae, maioremqve lactitiam ex desiderio bonorvm
percepimvs qvam ex laetitia improborvm dolorem. Sed si aliter, vt dixi,
accidisset, qvi possem qveri? cvm mihi nihil inproviso nec gravivs, qvam
exspectavissem, pro tantis meis factis evenisset. Is enim fveram, cvi cvm liceret
avt maiores ex otio frvctvs capere qvam ceteris propter variam svavitatem
stvdiorvm, in qvibvs a pveritia vixeram, avt si qvid accideret acerbivs vniversis,
non praecipvam, sed parem cvm ceteris fortvnae condicionem svbire, non
dvbitaverim me gravissimis tempestatibvs ac paene fvlminibvs ipsis obvivm
ferre conservandorvm civivm cavsa meisqve propriis pericvlis parere commvne
reliqvis otivm.

SECTION 8

Neqve enim hac nos patria lege genvit avt edvcavit, vt nvlla qvasi alimenta
exspectaret a nobis ac tantvm modo nostris ipsa commodis serviens tvtvm
perfvgivim otio nostro svppeditaret et tranqvillvm ad qvietem locvm, sed vt
plvrimas et maximas nostri animi, ingenii, consilii partis ipsa sibi ad vtilitatem
svam pigneraretvr tantvimgqve nobis in nostrvm privatvm vsvm, qvantvm ipsi
svperesse posset, remitteret.

SECTION 9

CHAPTER 5

Iam illa perfvgia, qvae svmvnt sibi ad excvsationem, qvo facilivs otio
perfrvantvr, certe minime svnt avdienda, cvm ita dicvnt, accedere ad rem
pvblicam plervmqve homines nvlla re bona dignos, cvm qvibvs comparari
sordidvm, confligere avtem mvltitvdine praesertim incitata miservim et
pericvlosvm sit. Qvam ob rem neqve sapientis esse accipere habenas, cvm
insanos atqve indomitos impetvs volgi cohibere non possit, neqve liberi cvm

inpvris atqve inmanibvs adversariis decertantem vel contvmeliarvm verbera



svbire vel expectare sapienti non ferendas inivrias; proinde qvasi bonis et
fortibvs et magno animo praeditis vlla sit ad rem pvblicam adevndi cavsa ivstior,
gvam ne pareant inprobis neve ab isdem lacerari rem pvblicam patiantvr, cvm

ipsi avxilivm ferre, si cvpiant, non qveant.
SECTION 10

CHAPTER 6

Illa avtem exceptio cvi probari tandem potest, qvod negant sapientem
svsceptvrvm vllam rei pvblicae partem, extra qvam si evin tempvs et necessitas
coegerit? qvasi vero maior cviqvam necessitas accidere possit, qvam accidit
nobis; in qva qvid facere potvissem, nisi tvim consvl fvissem? Consvl avtem esse
qVvi potvi, nisi evm vitae cvrsvm tenvissem a pveritia, per qvem eqvestri loco
natvs pervenirem ad honorem amplissimvm? Non igitvr potestas est ex
tempore, avt cvm velis, opitvlandi rei pvblicae, qvamvis ea prematvr pericvlis,
nisi eo loco sis, vt tibi id facere liceat.

SECTION 11

Maximeqve hoc in hominvm doctorvm oratione mihi mirvm videri solet,
qvod, qvi tranqvillo mari gvbernare se negent posse, qvod nec didicerint nec
vmgvam scire cvraverint, iidem ad gvbernacvla S€ aCCessvros proﬁteantvr
excitatis maximis flvctibys. Isti enim palam dicere atqve in eo mvltvm etiam
gloriari solent, se de rationibvs rervin pvblicarvm avt constitvendarvm avt
tvendarvm nihil nec didicisse vmqvam nec docere, earvmqve rervm scientiam
non doctis hominibvs ac sapientibvs, sed in illo genere exercitatis concedendam
pvtant. Qvare qvi convenit polliceri operam svam rei pvblicae tvim deniqve, si
necessitate cogantvr? cvm, qvod est mvlto proclivivs, nvlla necessitate premente
rem pvblicam regere nesciant. Eqvidem, vt vervm esset sva volvntate sapientem
descendere ad rationes civitatis non solere, sin avtem temporibvs cogeretvr, tvm
id mvnvs deniqve non recvsare, tamen arbitrarer hanc rervm civilivm minime
neglegendam scientiam sapienti, propterea qvod omnia essent ei praeparanda,
qvibvs nesciret an aliqvando vti necesse esset.

SECTION 12

N



CHAPTER 7

Haec plvribvs a me verbis dicta svnt ob eam cavsam, qvod his libris erat
institvta et svscepta mihi de re pvblica dispvtatio; qvae ne frvstra haberetvr,
dvbitationem ad rem pvblicam adevndi in primis debvi tollere. Ac tamen si qvi
svnt, qvi philosophorvm avctoritate moveantvr, dent operam parvmper atqve
avdiant eos, qvorvm svmma est avctoritas apvd doctissimos homines et gloria;
qVvos ego existimo, etiamsi qvi ipsi rem pvblicam non gesserint, tamen, qvoniam
de re pvblica mvlta qvaesierint et scripserint, fvnctos esse aliqvo rei pvblicae
mvnere. Eos vero septem, qvos Graeci sapientis nominavervnt, omnis paene
video in media re pvblica esse versatos. Neqve enim est vlla res, in qva propivs
ad deorvm nvmen virtvs accedat hvmana, qvam civitatis avt condere novas avt
conservare iam conditas.

SECTION 13

CHAPTER 8

Qvibvs de rebvs, qvoniam nobis contigit, vt iidem et in gerenda re pvblica
aliqvid essemvs memoria dignvm consecvti et in explicandis rationibvs rervm
civilivm qvandam facvltatem non modo vsv, sed etiam stvdio discendi et
docendi T essemvs avctores, cvm svperiores alii fvissent in dispvtationibvs
perpoliti, qvorvm res gestae nvllae invenirentvr, alii in gerendo probabiles, in
disserendo rvdes. Nec vero nostra qvaedam est institvenda nova et a nobis
inventa ratio, sed vnivs aetatis clarissimorvm ac sapientissimorvm nostrae
civitatis virorvm dispvtatio repetenda memoria est, qvae mihi tibiqve qvondam
advlescentvlo est a P. Rvtilio Rvfo, Smyrnae cvm simvl essemvs complvris dies,
exposita, in qva nihil fere, qvod magno opere ad rationes omnivm rervm
pertineret, est praetermissvm.

SECTION 14



CHAPTER 9

Nam cvm P. Africanvs hic, Pavli filivs, feriis Latinis Tvditano cons. et
Aqvilio constitvisset in hortis esse familiarissimiqve eivs ad evm freqventer per
eos dies ventitatvros se esse dixissent, Latinis ipsis mane ad evm primvs sororis
filivs venit Q. Tvbero; qvem cvm comiter Scipio appellavisset libenterqve
vidisset, Qvid tv, inqvit, tam mane, Tvbero? dabant enim hae feriac tibi
oportvnam sane facvltatem ad explicandas tvas litteras. Tvm ille: Mihi vero
omne tempvs est ad meos libros vacvvm; nvmqvam enim svnt illi occvpati; te
avtem permagnvm est nancisci otiosvm, hoc praesertim motv rei pvblicae. Tvm
Scipio: Atqvi nactvs es, sed mehercvle otiosiorem opera qvam animo. Et ille: At
vero animvm qvoqve relaxes oportet; svmvs enim mvlti, vt constitvimvs, parati,
si tvo commodo fieri potest, abvti tecvm hoc otio. SC. Libente me vero, vt

aliqvid aliqvando de doctrinae stvdiis admoneamvr.
SECTION 15

CHAPTER 10

Tvm ille: Visne igitvr, qvoniam et me qvodam modo invitas et tvi spem das,
hoc primvm, Africane, videamvs, ante qvam venivnt alii, qvidnam sit, de isto
altero sole qvod nvntiatvm est in senatv? neqve enim pavci neqve leves svnt, qvi
se dvo soles vidisse dicant, vt non tam fides non habenda qvam ratio qvaerenda
sit. Hic Scipio: Qvam vellem Panaetivm nostrvm nobiscvm haberemvs! qvi cvm
cetera, tvm haec caelestia vel stvdiosissime solet qvaerere. Sed ego, Tvbero, (nam
tecvm aperte, qvod sentio, loqvar) non nimis adsentior in omni isto genere
nostro illi familiari, qvi, qvae vix coniectvra qvalia sint possvmvs svspicari, sic
adfirmat, vt ocvlis ea cernere videatvr avt tractare plane manv. Qvo etiam
sapientiorem Socratem soleo ivdicare, qvi omnem eivs modi cvram deposverit
eaqve, qvae de natvra qvaererentvr, avt maiora, qvam hominvm ratio conseqvi
posset, avt nihil omnino ad vitam hominvm adtinere dixerit.

SECTION 16



Dein Tvbero: Nescio, Africane, cvr ita memoriae proditvm sit, Socratem
omnem istam dispvtationem reiecisse et tantvm de vita et de moribvs solitvm
esse qvaerere. Qvem enim avctorem de illo locvpletiorem Platone lavdare
possvmys? cvivs in libris mvltis locis ita loqvitvr Socrates, vt etiam, cvm de
moribvs, de virtvtibvs, deniqve de re pvblica dispvtet, nvmeros tamen et
geometriam et harmoniam stvdeat Pythagorae more conivngere. Tvm Scipio:
Svnt ista, vt dicis; sed avdisse te credo, Tvbero, Platonem Socrate mortvo
primvm in Aegyptvm discendi cavsa, post in Italiam et in Siciliam contendisse,
vt Pythagorae inventa perdisceret, evmqve et cvm Archyta Tarentino et cvm
Timaeo Locro mvltvm fvisse et Philoleo commentarios esse nanctvm, cvimgqve
eo tempore in iis locis Pythagorae nomen vigeret, illvm se et hominibvs
Pythagoreis et stvdiis illis dedisse. Itaqve cvm Socratem vnice dilexisset eiqve
omnia tribvere volvisset, leporem Socraticvm svbtilitatemqve sermonis cvm
obscvritate Pythagorae et cvm illa plvrimarvm artivm gravitate contexvit.

SECTION 17

CHAPTER 11

Haec Scipio cvm dixisset, L. Fvrivm repente venientem aspexit, evmqve vt
salvtavit, amicissime adprehendit et in lecto svo conlocavit. Et cvm simvl P.
Ruvtilivs venisset, qvi est nobis hvivs sermonis avctor, evin qvoqve vt salvtavit,
propter Tvberonem ivssit adsidere. Tvm Fvrivs: Qvid vos agitis? nvm
sermonem vestrvm aliqvem diremit noster interventvs? Minime vero,
Africanvs; soles enim tv haec stvdiose investigare, qvae svnt in hoc genere, de
qvo institverat pavlo ante Tvbero qvaerere; Rvtilivs qvidem noster etiam svb
ipsis Nvmantiae moenibvs solebat mecvm interdvm eivs modi aliqvid
conqvirere. Qvae res tandem inciderat? inqvit Philvs. Tvm ille: De solibvs istis
dvobvs; de qvo stvdeo, Phile, ex te avdire qvid sentias.

SECTION 18



CHAPTER 12

Dixerat hoc ille, cvm pver nvntiavit venire ad evm Laelivm domoqve iam
exisse. Tvm Scipio calceis et vestimentis svmptis e cvbicvlo est egressvs, et cvm
pavlvlvm inambvlavisset in porticv, Laelivm advenientem salvtavit et eos, qvi
vna venerant, Spvrivm Mvmmivm, qvem in primis diligebat, et C. Fannivm et
Qvintvm Scaevolam, generos Laelii, doctos advlescentes, iam aetate qvaestorios;
qvos cvm omnis salvtavisset, convertit se in porticv et coniecit in medivm
Laelivm; fvit enim hoc in amicitia qvasi qvoddam ivs inter illos, vt militiae
propter eximiam belli gloriam Africanvm vt devm coleret Laelivs, domi
vicissim Laelivm, qvod aetate antecedebat, observaret in parentis loco Scipio.
Dein cvm essent perpavca inter se vno avt altero spatio conlocvti Scipioniqve
eorvm adventvs perivevndvs et pergratvs fvisset, placitvm est, vt in aprico
maxime pratvli loco, qvod erat hibernvm tempvs anni, considerent; qvod cvm
facere vellent, intervenit vir prvdens omnibvsqve illis et ivevndvs et carvs, M’.
Manilivs, qvi a Scipione ceterisqve amicissime consalvtatvs adsedit proximvs
Laelio.

SECTION 19

CHAPTER 13

Tym Philvs: Non mihi videtvr, inqvit, qvod hi venervnt, alivs nobis sermo
esse qvaerendvs, sed agendvm accvrativs et dicendvm dignvm aliqvid horvm
avribvs. Hic Laelivs: Qvid tandem agebatis, avt cvi sermoni nos intervenimvs?
PH. Qvaesierat ex me Scipio, qvidnam sentirem de hoc, qvod dvo soles visos
esse constaret. L. Ain vero? Phile, iam explorata nobis svnt ea, qvae ad domos
nostras qvaeqve ad rem pvblicam pertineant? siqvidem, qvid agatvr in caelo,
qvaerimvs. Et ille: An tv ad domos nostras non censes pertinere scire, qvid
agatvr et qvid fiat domi? qvae non ea est, qvam parietes nostri cingvnt, sed
mvndys hic totvs, qvod domicilivm qvamqve patriam di nobis commvnem
secvm dedervnt, cvm praesertim, si haec ignoremvs, mvlta nobis et magna
ignoranda sint. Ac me qvidem, vt hercvle etiam te ipsvm, Laeli, omnisqve

avidos sapientiae cognitio ipsa rervm consideratioqve delectat.



SECTION 20

Tvm Laelivs: Non inpedio, praesertim qvoniam feriati svmvs; sed possvmvs
avdire aliqvid an serivs venimvs? PH. Nihil est adhvc dispvtatvm, et, qvoniam
est integrvm, libenter tibi, Laeli, vt de eo disseras, eqvidem concessero. L. Immo
vero te avdiamvs, nisi forte Manilivs interdictvm aliqvod inter dvos soles pvtat
esse componendvm, vt ita caelvm possideant, vt vterqve possederit. Tvm
Manilivs: Pergisne eam, Laeli, artem inlvdere, in qva primvm excellis ipse,
deinde sine qva scire nemo potest, qvid sit svvm, qvid alienvm? Sed ista mox;
nvnc avdiamvs Philvm, qvem video maioribvs iam de rebvs qvam me avt qvam

P. Mvcivm consvli.
SECTION 21

CHAPTER 14

Tvm Philvs: Nihil novi vobis adferam, neqve qvod a me sit cogitatvm avt
inventvm; nam memoria teneo C. Svlpicivm Gallvm, doctissimvm, vt scitis,
hominem, cvm idem hoc visvm diceretvr et esset casv apvd M. Marcellvm, qvi
cvm eo consvl fverat, sphaeram, qvam M. Marcelli avvs captis Syracvsis ex vrbe
locvpletissima atqve ornatissima svstvlisset, cvim alivd nihil ex tanta praeda
domvm svam deportavisset, ivssisse proferri; cvivs ego sphaerae cvm persaepe
propter Archimedi gloriam nomen avdissem, speciem ipsam non svm tanto
opere admiratvs; erat enim illa venvstior et nobilior in volgvs, qvam ab eodem
Archimede factam posverat in templo Virtvtis Marcellvs idem.

SECTION 22

Sed posteaqvam coepit rationem hvivs operis scientissime Gallvs exponere,
plvs in illo Sicvlo ingenii, qvam videretvr natvra hvmana ferre potvisse, ivdicavi
tvisse. Dicebat enim Gallvs sphaerae illivs alterivs solidae atqve plenae vetvs esse
inventvm, et eam a Thalete Milesio primvm esse tornatam, post avtem ab
Evdoxo Cnidio, discipvlo, vt ferebat, Platonis, eandem illam astris stellisqve,
qvac caelo inhaererent, esse descriptam; cvivs omnem ornatvm et
descriptionem svmptam ab Evdoxo mvltis annis post non astrologiae scientia,

sed poetica qvadam facvltate versibvs Aratvm extvlisse. Hoc avtem sphaerae

10



genvs, in qvo solis et lvnae motvs inessent et earvm qvingve stellarvm, qvae
errantes et qvasi vagae nominarentvr, in illa sphaera solida non potvisse finiri,
atqve in eo admirandvm esse inventvm Archimedi, qvod excogitasset, qvem ad
modvm in dissimillimis motibvs inaeqvabiles et varios cvrsvs servaret vna
conversio. Hanc sphaeram Gallvs cvm moveret, fiebat, vt soli lvna totidem
conversionibvs in aere illo, qvot diebvs in ipso caelo, svecederet, ex qvo et in
{caclo} sphaera solis fieret eadem illa defectio et incideret lvna tvm in eam
metam, qvae esset vmbra terrae, cvm sol e regione [...]
SECTION 23

CHAPTER 15

[...] fvit, qvod et ipse hominem diligebam et in primis patri meo Pavlo
probatvm et carvm fvisse cognoveram. Memini me admodvm advlescentvlo,
cvm pater in Macedonia consvl esset et essemvs in castris, pertvrbari exercitvm
nostrvm religione et metv, qvod serena nocte svbito candens et plena lvna
defecisset. Tvm ille, cvm legatvs noster esset anno fere ante, qvam consvl est
declaratvs, havd dvbitavit postridie palam in castris docere nvllvm esse
prodigivm, idqve et tvm factvm esse et certis temporibvs esse semper fvtvrvm,
cvm sol ita locatys fvisset, vt lvnam svo lvmine non posset attingere. Ain
tandem? inqvit Tvbero; docere hoc poterat ille homines paene agrestes et apvd
imperitos avdebat haec dicere? S. Ille vero et magna qvidem cvm [...] [...]

SECTION 24

neque insolens ostentatio neqve oratio abhorrens a persona hominis
gravissimi; rem enim magnam adsecvtvs esz, qvod hominibvs pertvrbatis
inanem religionem timoremqve deiecerat.

SECTION 25

CHAPTER 16

Atqve eivs modi qviddam etiam bello illo maximo, qvod Athenienses et
Lacedaemonii symma inter se contentione gesservnt, Pericles ille, et avctoritate
et eloqventia et consilio princeps civitatis svae, cvm obscvrato sole tenebrae
factae essent repente Atheniensivmqve animos svmmvs timor occvpavisset,
docvisse civis svos dicitvr, id qvod ipse ab Anaxagora, cvivs avditor fverat,
acceperat, certo illvd tempore fieri et necessario, cvm tota se lvna svb orbem
solis svbiecisset; itaqve, etsi non omni intermenstrvo, tamen id fieri non posse
nisi certo intermenstrvo tempore. Qvod cvm dispvtando rationibvsqve
docvisset, popvlvm liberavit metv; erat enim tvm haec nova et ignota ratio,
solem lvnae opposity solere deficere, qvod Thaletem Milesivm primvm vidisse
dicvnt. Id avtem postea ne nostrvm qvidem Ennivm fvgit; qvi vt scribit, anno
trecentesimo qvingvagesimo fere post Romam conditam

Nonis Ivnis soli lvna obstitit et nox.

Atqve hac in re tanta inest ratio atqve sollertia, vt ex hoc die, qvem apvd
Ennivm et in maximis annalibvs consignatvm videmvs, svperiores solis
defectiones repvtatae sint vsqve ad illam, qvae Nonis Qvinctilibvs fvit regnante
Romvlo; qvibvs qvidem Romvlvm tenebris etiamsi natvra ad hvmanvm exitvm

abripvit, virtvs tamen in caelvm dicitvr svstvlisse.
SECTION 26

CHAPTER 17

Tvm Tvbero: Videsne, Africane, qvod pavlo ante secvs tibi videbatvr, doc
[...] [...] lis, qvae videant ceteri. Qvid porro avt praeclarvm pvtet in rebvs
hvmanis, qvi haec deorvm regna perspexerit, avt divtvrnvm, qvi cognoverit,
qvid sit aeternvm, avt gloriosvm, qvi viderit, qvam parva sit terra, primvm
vniversa, deinde ea pars eivs, qvam homines incolant, qvamqve nos in exigva
eivs parte adfixi plvrimis ignotissimi gentibvs speremvs tamen nostrvm nomen
volitare et vagari latissime?

SECTION 27

12



Agros vero et aedificia et pecvdes et inmensvm argenti pondvs atqve avri qvi
bona nec pvtare nec appellare soleat, qvod earvm rervm videatvr ei levis frvctvs,
exigvvs vsvs, incertvs dominatvs, saepe etiam deterrimorvm hominvm inmensa
possessio, qvam est hic fortvnatvs pvtandvs! cvi soli vere liceat omnia non
Quiritivim, sed sapientivm ivre pro svis vindicare, nec civili nexo, sed commvni
lege natvrae, qvae vetat vllam rem esse cvivsqvam nisi eivs, qvi tractare et vti
sciat; qvi inperia consvlatvsqve nostros in necessariis, non in expetendis rebvs,
mvneris fvngendi gratia svbevndos, non praemiorvm avt gloriae cavsa
adpetendos pvtet; qvi deniqve, vt Africanvm avvm mevm scribit Cato solitvm
esse dicere, possit idem de se praedicare, nvmqvam se plvs agere, qvam nihil
cvm ageret, nvmqvam minvs solvm esse, qvam cvm solvs esset.

SECTION 28

Quis enim pvtare vere potest plvs egisse Dionysivm tvm, cvm omnia
moliendo eripverit civibvs svis libertatem, qvam eivs civem Archimedem, cvm
istam ipsam sphaeram, nihil cvm agere videretvr, {de qva modo dicebatvr}
effecerit? qvis avtem non magis solos esse, qvi in foro tvrbaqve, qvicvm
conloqvi libeat, non habeant, qvam qvi nvllo arbitro vel secvm ipsi logvantvr
vel qvasi doctissimorvm hominvm in concilio adsint, cvim eorvm inventis
scriptisqve se oblectent? Qvis vero divitiorem qvemqvam pvtet qvam evm, cvi
nihil desit, qvod qvidem natvra desideret, avt potentiorem qvam illvm, qvi
omnia, qvae expetat, conseqvatvr, avt beatiorem, qvam qvi sit omni
pertvrbatione animi liberatvs, avt firmiore fortvna, qvam qvi ea possideat, qvae
secvm, vt aivnt, vel e navfragio possit ecferre? Qvod avtem imperivm, qvi
magistratvs, qvod regnvm potest esse praestantivs qvam despicientem omnia
hvmana et inferiora sapientia dvcentem nihil vimqvam nisi sempiternvm et
divinvm animo volvtare? cvi persvasvm sit appellari ceteros homines, esse solos
eos, qvi essent politi propriis hvmanitatis artibvs;

SECTION 29

vt mihi Platonis illvd, sev qvis dixit alivs, perelegans esse videatvr; qvem cvm
ex alto ignotas ad terras tempestas et in desertvm litvs detvlisset, timentibvs
ceteris propter ignorationem locorvm animadvertisse dicvnt in arena

geometricas formas qvasdam esse descriptas; qvas vt vidisset, exclamavisse, vt

bono essent animo; videre enim se hominvm vestigia; qvae videlicet ille non ex
agri consitvra, qvam cernebat, sed ex doctrinae indiciis interpretabatvr. Qvam
ob rem, Tvbero, semper mihi et doctrina et ervditi homines et tva ista stvdia

placvervnt.

SECTION 30

CHAPTER 18

Tvm Laelivs: Non avdeo qvidem, inqvit, ad ista, Scipio, dicere, neqve tam te

avt Philvm avt Manilivm. [...]

[...] in ipsivs paterno genere fvit noster ille amicvs, dignvs hvic ad imitandvm,

Egregie cordatvs homo, catvs Aelivs Sextvs,

qvi “egregie cordatvs” et “catvs” fvit et ab Ennio dictvs est, non qvod ea
qvacerebat, qvae nvimqvam inveniret, sed qvod ea respondebat, qvae eos, qvi
qvaesissent, et cvra et negotio solverent, cvigve contra Galli stvdia
dispvtanti in ore semper erat ille de Iphigenia Achilles:

Astrologorvm signa in caelo qvid fit observitionis,

Cum capra avt nepa adt exoritvr némen aliqvod bélvarvm!

Qvdd est ante pedes némo spectat, caéli scrvtandr plagas.

Atqve idem (mvltvm enim illvm avdiebam et libenter) Zethvm illvm Pacvvii
nimis inimicvm doctrinae esse dicebat; magis evim delectabat Neoptolemvs
Ennii, qvi se ait “philosophari velle, sed pavcis; nam omnino havd placere”.
Qvodsi stvdia Graecorvin vos tanto opere delectant, svnt alia liberiora et
transfvsa lativs, qvae vel ad vsvm vitae vel etiam ad ipsam rem pvblicam
conferre possvmvs. Istae qvidem artes, si modo aliqvid valent, id valent, vt
pavlvm acvant et tamqvam inritent ingenia pverorvm, qvo facilivs possint
maiora discere.

SECTION 31

CHAPTER 19

Tvm Tvbero: Non dissentio a te, Laeli, sed qvaero, qvae tv esse maiora
intellegas. L. Dicam mehercvle et contemnar a te fortasse, cvmm tv ista caelestia
de Scipione qvaesieris, ego avtem haec, qvae videntvr ante ocvlos esse, magis
pvtem qvaerenda. Qvid enim mihi L. Pavli nepos, hoc avvncvlo, nobilissima in
familia atqve in hac tam clara re pvblica natvs, qvaerit, qvo modo dvo soles visi
sint, non qvaerit, cvr in vna re pvblica dvo senatvs et dvo paene iam popvli sint?
Nam, vt videtis, mors Tiberii Gracchi et iam ante tota illivs ratio tribvnatvs
divisit popvlvm vnvm in dvas partis; obtrectatores avtem et invidi Scipionis
initiis factis a P. Crasso et Appio Clavdio tenent nihilo minvs illis mortvis
senatvs alteram partem dissidentem a vobis avctore Metello et P. Mvcio neqve
hvne, qvi vavs potest, concitatis sociis et nomine Latino, foederibvs violatis,
trivmviris  seditiosissimis aliqvid cotidie novi molientibvs, bonis viris
{locvpletibvs} pertvrbatis his tam pericvlosis rebvs svbvenire pativntvr.

SECTION 32

Qvam ob rem, si me avdietis, advlescentes, solem altervm ne metveritis; avt
enim nvllvs esse potest, avt sit sane, vt visvs est, modo ne sit molestvs, avt scire
istarvm rervm nihil avt, etiamsi maxime sciemvs, nec meliores ob eam scientiam
nec beatiores esse possvmvs; senatvm vero et popvlvim vt vnvm habeamvs, et
fieri potest, et permolestvim est, nisi fit, et secvs esse scimvs et videmvs, si id
effectvm sit, et melivs nos esse victvros et beativs.

SECTION 33

CHAPTER 20

Tvm Myvcivs: Qvid esse igitvr censes, Laeli, discendvm nobis, vt istvd efficere
possimvs ipsvm, qvod postvlas? L. Eas artis, qvae efficiant, vt vsvi civitati simvs;
id enim esse praeclarissimvm sapientiae mvnvs maximvmqve virtvtis vel
docvmentvm vel officivm pvto. Qvam ob rem, vt hae feriae nobis ad vtilissimos

rei pvblicae sermones potissimvm conferantvr, Scipionem rogemvs, vt explicet,



qvem existimet esse optimvm statvm civitatis. Deinde alia qvaeremvs; qvibvs
cognitis spero nos ad haec ipsa via perventvros earvimqve rervm rationem, qvae
nvnc instant, explicatvros.

SECTION 34

CHAPTER 21

Cvm id et Philvs et Manilivs et Mvmmivs admodvm adprobavissent |...]

SECTION 34(fr1)

(Diom. GL I, p. 365 Keil) Nvllvim est exemplvm, cvi malimvs adsimvlare
rem pvblicam.

(Non. p. 85M, p. 289M) Quare, si placet, dedvc orationem tvam de caelo ad
haec citeriora.

[...] non solvm ob eam cavsam fieri volvi, qvod erat aeqvvm de re pvblica
potissimvm principem rei pvblicae dicere, sed etiam qvod memineram persaepe
te cvm Panaetio disserere solitvm coram Polybio, dvobvs Graecis vel peritissimis
rervim civilivm, mvltaqve colligere ac docere, optimvm longe statvm civitatis
esse evm, qvem maiores nostri nobis reliqvissent. Qva in dispvtatione qvoniam
tv paratior es, feceris, vt etiam pro his dicam, si, de re pvblica qvid sentias,
explicaris, nobis gratvym omnibvs.

SECTION 35

CHAPTER 22

Tvm ille: Non possvim eqvidem dicere me vlla in cogitatione acrivs avt
diligentivs solere versari qvam in ista ipsa, qvae mihi, Laeli, a te proponitvr.
Etenim cvm in svo qvemqve opere artificem, qvi qvidem excellat, nihil alivd
cogitare, meditari, cvrare videam, nisi qvo sit in illo genere melior, ego, cvm
mihi sit vnvm opvs hoc a parentibvs maioribvsqve meis relictvm, procvratio
atqve administratio rei pvblicae, non me inertiorem esse confitear qvam
opificem qvemqvam, si minvs in maxima arte, qvam illi in minimis, operae

consvmpserim?

SECTION 36

Sed neqve his contentvs svm, qvae de ista consvltatione scripta nobis svmmi
ex Graecia sapientissimiqve homines reliqvervnt, neqve ea, qvae mihi videntvr,
anteferre illis avdeo. Qvam ob rem peto a vobis, vt me sic avdiatis, neqve vt
omnino expertem Graecarvm rervm neqve vt eas nostris in hoc praesertim
genere anteponentem, sed vt vnvm e togatis patris diligentia non inliberaliter
institvtvm stvdioqve discendi a pveritia incensvm, vsv tamen et domesticis
praeceptis mvlto magis ervditvm qvam litteris.

SECTION 37

CHAPTER 23

Hic Philvs: Non hercvle, inqyvit, Scipio, dvbito, qvin tibi ingenio praestiterit
nemo, vsv qvidem in re pvblica rervm maximarvm facile omnis viceris; qvibvs
avtem stvdiis semper fveris, tenemvs. Qvam ob rem, si, vt dicis, animvm qvoqve
contvlisti in istam rationem et qvasi artem, habeo maximam gratiam Laelio;
spero enim mvlto vberiora fore, qvae a te dicentvr, qvam illa, qvae a Graecis
hominibvs scripta svnt, omnia. Tvm ille: Permagnam tv qvidem expectationem,
qvod onvs est ei, qvi magnis de rebvs dictvrvs est, gravissimvm, inponis orationi
meae. Et Philvs: Qvamvis sit magna, tamen eam vinces, vt soles; neqve enim est

pericvlvm, ne te de re pvblica disserentem deficiat oratio.
SECTION 38

CHAPTER 24

Hic Scipio: Faciam, qvod vvltis, vt potero, et ingrediar in dispvtationem ea
lege, qva credo omnibvs in rebvs disserendis vtendvm esse, si errorem velis
tollere, vt eivs rei, de qva qvaeretvr, si, nomen qvod sit, conveniat, explicetvr,
qvid declaretvr eo nomine; qvod si convenerit, tvm demvm decebit ingredi in
sermonem; nvmqvam enim, qvale sit illvd, de qvo dispvtabitvr, intellegi poterit,
nisi, qvid sit, fverit intellectvm privs. Qvare, qvoniam de re pvblica qvaerimvs,

hoc primvm videamvs, qvid sit id ipsvm, qvod qvaerimvs. Cvm adprobavisset

Laelivs, Nec vero, inqvit Africanvs, ita disseram de re tam inlvstri tamqve nota,
vt ad illa elementa revolvar, qvibvs vti docti homines his in rebvs solent, vt a
prima congressione maris et feminae, deinde a progenie et cognatione ordiar
verbisqve, qvid sit et qvot modis qvidqve dicatvr, definiam saepivs; apvd
prvdentes enim homines et in maxima re pvblica symma cvm gloria belli
domiqve versatos cvim loqvar, non committam, vt zoz sit inlvstrior illa ipsa res,
de qva dispvtem, qvam oratio mea; nec enim hoc svscepi, vt tamqvam magister
perseqverer omnia, neqve hoc polliceor me effectvrvm, vt ne qva particvla in
hoc sermone praetermissa  sit. Tvm Laelivs: Ego vero istvd ipsvm genvs
orationis, qvod polliceris, expecto.
SECTION 39

CHAPTER 25

Est igitvr, inqvit Africanvs, res pvblica res popvli, popvlvs avtem non omnis
hominvm coetvs qvoqvo modo congregatvs, sed coetvs mvltitvdinis ivris
consensv et vtilitatis commvnione sociatvs. Eivs avtem prima cavsa coevndi est
non tam inbecillitas qvam natvralis qvaedam hominvm qvasi congregatio; non
est enim singvlare nec solivagvm genvs hoc, sed ita generatvm, vt ne in omnivm
qvidem rervm afflvenzza [...]

SECTION 40fr

(Avgvst. epist. 138.10) Brevi mvltitvdo dispersa atqve vaga concordia civitas
facta erat.

SECTION 41

CHAPTER 26

[...] quaedam qvasi semina, neqve reliqvarvm virtvtvm nec ipsivs rei
pvblicae reperiatvr vlla institvtio. Hi coetvs igitvr hac, de qva exposvi, cavsa
institvti sedem primvm certo loco domiciliorvm cavsa constitvervnt; qvam cvm
locis manvqve saepsissent, eivs modi conivnctionem tectorvm oppidvm vel

vrbem appellavervnt delvbris distinctam spatiisqve commvnibvs. Omnis ergo

popvlvs, qvi est talis coetvs mvltitvdinis, qvalem exposvi, omnis civitas, qvae est
constitvtio popvli, omnis res pvblica, qvae, vt dixi, popvli res est, consilio
qvodam regenda est, vt divtvrna sit. Id avtem consilivm primvm semper ad eam
cavsam referendvm est, qvae cavsa genvit civitatem.

SECTION 42

Deinde avt vni tribvendvm est avt delectis qvibvsdam avt svscipiendvm est
mvltitvdini atqve omnibvs. Qvare cvim penes vnvm est omnivm svmma rervim,
regem illvm vnvm vocamvs et regnvm eivs rei pvblicae statvm. Cvm avtem est
penes delectos, tvm illa civitas optimativm arbitrio regi dicitvr. Illa avtem est
civitas popvlaris (sic enim appellant), in qva in popvlo svnt omnia. Atqve
horvm trivm genervm qvodvis, si teneat illvd vinclvm, qvod primvm homines
inter se rei pvblicae societate devinxit, non perfectvm illvd qvidem neqve mea
sententia optimvm est, sed tolerabile tamen, vt alivd alio possit esse praestantivs.
Nam vel rex aeqvvs ac sapiens vel delecti ac principes cives vel ipse popvlvs,
qvamqvam id est minime probandvm, tamen nvllis interiectis iniqvitatibvs avt

cvpiditatibvs posse videtvr aliqvo esse non incerto statv.
SECTION 43

CHAPTER 27

Sed et in regnis nimis expertes svnt ceteri commvnis ivris et consilii, et in
optimativm dominatv vix particeps libertatis potest esse mvltitvdo, cvm omni
consilio commuvni ac potestate careat, et cvin omnia per popvlvm gervntvr
qvamvis ivstvm atqve moderatvm, tamen ipsa aeqvabilitas est iniqva, cvm habet
nvllos gradvs dignitatis. Itaqve si Cyrvs ille DPerses ivstissimvs fvit
sapientissimvsqve rex, tamen mihi popvli res (ea enim est, vt dixi antea, pvblica)
non maxime expetenda fvisse illa videtvr, cvm regeretvr vnivs nvtv ac modo; si
Massilienses, nostri clientes, per delectos et principes cives svmma ivstitia
regvntvr, inest tamen in ea condicione popvli similitvdo qvaedam servitvtis; si
Athenienses qvibvsdam temporibvs svblato Areopago nihil nisi popvli scitis ac
decretis agebant, qvoniam distinctos dignitatis gradvs non habebant, non

tenebat ornatvm svvm civitas.

SECTION 44

CHAPTER 28

Atqve hoc logvor de tribvs his generibvs rervim pvblicarvm non tvrbatis
atqve permixtis, sed svvm statvim tenentibvs. Qvae genera primvm svnt in iis
singvla vitiis, qvae ante dixi, deinde habent perniciosa alia vitia; nvllvim est enim
genvs illarvm rervm pvblicarvm, qvod non habeat iter ad finitimvm qvoddam
malvm praeceps ac lvbricvm. Nam illi regi, vt evm potissimvm nominem,
tolerabili avt, si voltis, etiam amabili, Cyro, svbest ad inmvtandi animi licentiam
crvdelissimvs ille Phalaris, cvivs in similitvdinem dominatvs vnivs proclivi cvrsy
et facile delabitvr. Illi avtem Massiliensivm pavcorvm et principvm
administrationi civitatis finitimvs est, qvi fvit qvodam tempore apvd
Athenienses triginta vzrorum consensvs et factio. Iam Atheniensivm popvli
potestatem omnivm rervm ipsi, ne alios reqviramvs, ad fvrorem mvltitvdinis

licentiamqve conversam pesti |[...]
SECTION 45

CHAPTER 29

[...] deterrimvs et ex hac vel optimativm vel factiosa tyrannica illa vel regia
vel etiam persaepe popvlaris, itemqve ex ea genvs aliqvod ecflorescere ex illis,
qvae ante dixi, solet, miriqve svnt orbes et qvasi circvmitvs in rebvs pvblicis
commvtationvm et vicissitvdinvm; qvos cvim cognosse sapientis est, tvm vero
prospicere inpendentis in gvbernanda re pvblica moderantem cvrsvm atqve in
sva potestate retinentem magni cvivsdam civis et divini paene est viri. Itaqve
qvartvm qvoddam genvs rei pvblicae maxime probandvm esse sentio, qvod est

ex his, qvae prima dixi, moderatvm et permixtvm tribvs.
SECTION 46

CHAPTER 30

Hic Laelivs: Scio tibi ita placere, Africane; saepe enim ex te avdivi; sed
tamen, nisi molestvm est, ex tribvs istis modis rervm pvblicarvm velim scire
qvod optimvm ivdices. Nam vel profverit aliqvod ad cog [...]

SECTION 47

CHAPTER 31

[...] et talis est qvaeqve res pvblica, qvalis eivs avt natvra avt volvntas, qvi
illam regit. Itaqve nvlla alia in civitate, nisi in qva popvli potestas symma est,
vllvm domicilivm libertas habet; qva qvidem certe nihil potest esse dvlcivs, et
qvae, si aeqva non est, ne libertas qvidem est. Qvi avtem aeqva potest esse,
omitto dicere in regno, vbi ne obscvra qvidem est avt dvbia servitvs, sed in istis
civitatibvs, in qvibvs verbo svnt liberi omnes? fervnt enim svftragia, mandant
inperia, magistratvs, ambivntvr, rogantvr, sed ea dant, qvae, etiamsi nolint,
danda sint, et qvae ipsi non habent, vnde alii petvnt; svnt enim expertes
imperii, consilii pvblici, ivdicii delectorvm ivdicvm, qvae familiarvm
vetvstatibvs avt pecvniis ponderantvr. In libero avtem popvlo, vt Rhodi, vt
Athenis, nemo est civivm, qvi [...]

SECTION 48

CHAPTER 32

[...] popvlo aliqvis vavs plvresve divitiores opvlentioresqve extitissent, tvm ex
eorvm fastidio et svperbia nata esse commemorant cedentibvs ignavis et
inbecillis et adrogantiae divitvm svccvmbentibys. Si vero ivs svvm popvli
teneant, negant qvicqvam esse praestantivs, liberivs, beativs, qvippe qvi domini
sint legvm, ivdiciorvm, belli, pacis, foedervm, capitis vnivs cvivsqve, pecvniae.
Hanc vnam rite rem pvblicam, id est rem popvli, appellari pvtant. Itaqve et a
regvm et a patrvim dominatione solere in libertatem rem popvli vindicari, non

ex liberis popvlis reges reqviri avt potestatem atqve opes optimativim.

SECTION 49

Et vero negant oportere indomiti popvli vitio genvs hoc totvm liberi popvli
repvdiari, concordi popvlo et omnia referente ad incolvmitatem et ad
libertatem svam nihil esse inmvtabilivs, nihil firmivs; facillimam avtem in ea re
pvblica esse concordiam, in qva idem condvcat omnibvs; ex vtilitatis
varietatibvs, cvm aliis alivd expediat, nasci discordias; itaqve, cvim patres rervm
potirentvr, nvingvam constitisse civitatis statvm; mvlto iam id in regnis minvs,
qvorvm, vt ait Ennivs, “nvlla {regni} sancta societas nec fides est.” Qvare cvm
lex sit civilis societatis vincvlvm, ivs avtem legis aeqvale, qvo ivre societas civivm
teneri potest, cvim par non sit condicio civivm? Si enim pecvnias aeqvari non
placet, si ingenia omnivm paria esse non possvnt, ivra certe paria debent esse
eorvm inter se, qvi svat cives in eadem re pvblica. Qvid est enim civitas nisi ivris
societas? [...] [...]

SECTION 50

CHAPTER 33

[...] Ceteras vero res pvblicas ne appellandas qvidem pvtant iis nominibvs,
qvibvs illae sese appellari velint. Cvr enim regem appellem Iovis optimi nomine
hominem dominandi cvpidvm avt imperii singvlaris, popvlo oppresso
dominantem, non tyrannvm potivs? tam enim esse clemens tyrannvs qvam
{rex} inportvnvs potest; vt hoc popvlorvm intersit, vervm comi domino an
aspero serviant; qvin serviant qvidem, fieri non potest. Qvo avtem modo
adseqvi poterat Lacedaemo illa tvm, cvm praestare pvtabatvr disciplina rei
pvblicae, vt bonis vteretvr ivstisqve regibvs, cvm esset habendvs rex, qvicvimqve
genere regio natvs esset? Nam optimatis qvidem qvis ferat, qvi non popvli
concessv, sed svis comitiis hoc sibi nomen adrogavervnt? Qvi enim ivdicatvr iste
optimvs? doctrina, artibvs, stvdiis [...] [...]

SECTION 51

CHAPTER 34

[...] si fortvito id faciet, tam cito evertetvr qvam navis, si e vectoribvs sorte
dvctvs ad gvbernacvla accesserit. Qvodsi liber popvlvs deliget, qvibvs se
committat, deligetqve, si modo salvvs esse vvlt, optimvm qvemgqve, certe in
optimorvm consiliis posita est civitativm salvs, praesertim cvm hoc natvra
tvlerit, non solvm vt svmmi virtvte et animo praeessent inbecillioribvs, sed vt hi
etiam parere svmmis velint. Vervm hvnc optimvm statvm pravis hominvm
opinionibvs eversvm esse dicvnt, qvi ignoratione virtvtis, qvae cvm in pavcis est,
tvm a pavcis ivdicatvr et cernitvr, opvlentos homines et copiosos, tvin genere
nobili natos esse optimos pvtant. Hoc errore vvlgi cvin rem pvblicam opes
pavcorvm, non virtvtes tenere coepervnt, nomen illi principes optimativm
mordicvs tenent, re avtem carent {eo nomine}. Nam divitiae, nomen, opes
vacvae consilio et vivendi atqve aliis imperandi modo dedecoris plenae svnt et
insolentis svperbiae, nec vlla deformior species est civitatis qvam illa, in qva
opvlentissimi optimi pvtantvr.

SECTION 52

Virtvte vero gvbernante rem pvblicam qvid potest esse praeclarivs? cvm is,
qvi inperat aliis, servit ipse nvlli cvpiditati, cvm, qvas ad res civis institvit et
vocat, eas omnis conplexvs est ipse nec leges inponit popvlo, qvibvs ipse non
pareat, sed svam vitam vt legem praefert svis civibvs. Qvi si vnvs satis omnia
conseqvi posset, nihil opvs esset plvribvs; si vniversi videre optimvm et in eo
consentire possent, nemo delectos principes qvaereret. Difficvltas inevndi
consilii rem a rege ad plvres, error et temeritas popvlorvim a mvltitvdine ad
pavcos transtvlit. Sic inter infirmitatem vnivs temeritatemqve mvltorvm
medivm optimates possedervnt locvm, qvo nihil potest esse moderativs; qvibvs
rem pvblicam tventibvs beatissimos esse popvlos necesse est vacvos omni cvra et
cogitatione aliis permisso otio svo, qvibvs id tvendvm est neqve
committendvm, vt sva commoda popvlvs neglegi a principibvs pvtet.

SECTION 53

Nam aeqvabilitas qvidem ivris, qvam amplexantvr liberi popvli, neqve
servari potest (ipsi enim popvli, qvamvis solvti ecfrenatiqve sint, praecipve
mvltis mvlta tribvvnt, et est in ipsis magnvs dilectvs hominvm et dignitatvm),
eaqve, qvae appellatvr aeqvabilitas, iniqvissima est. Cvim enim par habetvr
honos svmmis et infimis, qvi sint in omni popvlo necesse est, ipsa aeqvitas
iniqvissima est; qvod in iis civitatibvs, qvae ab optimis regvntvr, accidere non
potest. Haec fere, Lacli, et qvaedam eivsdem generis ab iis, qvi eam formam rei
pvblicae maxime lavdant, dispvtari solent.

SECTION 54

CHAPTER 35

Tvm Laelivs: Qvid tv, inqvit, Scipio? e tribvs istis qvod maxime probas? S.
Recte qvaeris, qvod maxime e tribvs, qvoniam eorvm nvllvm ipsvm per se
separatim probo anteponoqve singvlis illvd, qvod conflatvm fverit ex omnibvs.
Sed si vivm ac simplex probandvm szt, regivm probem [...] pri [...] in [...] hoc
loco appellatvr, occvrrit nomen qvasi patrivm regis, vt ex se natis, ita consvlentis
svis civibvs et eos conservantis stvdzosivs qvam [...] entis [...] tem [...] is [...] tibvs
[...] vos svstentari vnivs optimi et svmmi viri diligentia.

SECTION 55

Adsvnt optimates, qvi se melivs hoc idem facere profiteantvr plvsqve fore
dicant in plvribvs consilii qvam in vno et eandem tamen aeqvitatem et fidem.
Ecce avtem maxima voce clamat popvlvs neqve se vni neqve pavcis velle parere;
libertate ne feris qvidem qvicqvam esse dvlcivs; hac omnes carere, sive regi sive
optimatibvs serviant. Ita caritate nos capivnt reges, consilio optimates, libertate
popvli, vt in comparando difficile ad eligendvm sit, qvid maxime velis. L.
Credo, inqvit, sed expediri, qvae restant, vix potervnt, si hoc incohatvm

religveris.
SECTION 56

CHAPTER 36

S. Imitemvr ergo Aratvm, qvi magnis de rebvs dicere exordiens a Iove
incipiendvm pvtat. L. Qvo Iove? avt qvid habet illivs carminis simile haec
oratio? S. Tantvm, inqvit, vt rite ab eo dicendi principia capiamvs, qvem vnvm
omnivm deorvm et hominvm regem esse omnes docti indoctiqve T expoliri
consentivant. Qvid? inqvit Laelivs. Et ille: Qvid censes, nisi qvod est ante ocvlos?
Sive haec ad vtilitatem vitae constitvta svnt a principibvs rervm pvblicarvm, vt
rex pvtaretvr vnvs esse in caelo, qvi nvty, vt ait Homervs, totvm Olympvm
converteret idemqve et rex et pater haberetvr omnivm, magna avctoritas est
mvltiqve testes, siqvidem omnis mvltos appellari placet, ita consensisse gentes
decretis videlicet principvm, nihil esse rege melivs, qvoniam deos omnis censent
vnivs regi nvmine; sive haec in errore inperitorvm posita esse et fabvlarvm
similia didicimvs, avdiamvs commvnis qvasi doctores ervditorvm hominvm, qvi
tamqvam ocvlis illa vidervnt, qvae nos vix avdiendo cognoscimvs. Qvinam,
inqvit Laelivs, isti svnt? Et ille: Qvi natvra omnivm rervim pervestiganda
senservnt omnem hvnc mvndvm mente [...] [...]

SECTION S8

CHAPTER 37

[...] Sed, si vis, Laeli, dabo tibi testes nec nimis antiqvos nec vllo modo
barbaros. L. Istos, inqvit, volo. S. Videsne igitvr minvs qvadringentorvm
annorvm esse hanc vrbem, vt sine regibvs sit? L. Vero minvs. S. Qvid ergo? haec
qvadringentorvm annorvm aetas vt vrbis et civitatis nvim valde longa est? L. Ista
vero, inqvit, advlta vix. S. Ergo his annis qvadringentis Romae rex erat? L. Et
svperbvs qvidem. S. Qvid svpra? L. Ivstissimvs, et deinceps retro vsqve ad
Romvlvm, qvi ab hoc tempore anno sescentesimo rex erat. S. Ergo ne iste
qvidem pervetvs? L. Minime ac prope senescente iam Graecia. S. Cedo, nvm,
Scipio, barbarorvm Romvlvs rex fvit? L. Si, vt Graeci dicvnt omnis avt Graios
esse avt barbaros, vereor, ne barbarorvm rex fverit; sin id nomen moribvs

dandvm est, non lingvis, non Graecos minvs barbaros qvam Romanos pvto. Et



Scipio: Atqvi ad hoc, de qvo agitvr, non qvaerimvs gentem, ingenia qvaerimvs.
Si enim et prvdentes homines et non veteres reges habere volvervnt, vtor neqve
perantiqvis neqve inhvmanis ac feris testibvs.

SECTION 59

CHAPTER 38

Tym Laelivs: Video te, Scipio, testimoniis satis instrvctvm, sed apvd me, vt
apvd bonvm ivdicem, argvmenta plvs qvam testes valent. Tvm Scipio: Vtere
igitvr argvmento, Laeli, tvte ipse sensvs tvi. Cvivs, inqvit ille, sensvs? S. Si
qvando, si forte, tibi visvs es irasci alicvi. L. Ego vero saepivs, qvam vellem. S.
Qvid? tvm, cvm tv es iratvs, permittis illi iracvndiae dominatvm animi tvi? L.
Non mehercvle, inqvit, sed imitor Archytam illvm Tarentinvm, qvi cvm ad
villam venisset et omnia aliter offendisset ac ivsserat, “A te infelicem”, inqvit
vilico, “qvem necassem iam verberibvs, nisi iratvs essem.” Optime, inqvit
Scipio.

SECTION 60

Ergo Archytas iracvndiam videlicet dissidentem a ratione seditionem
qvandam animi vere dvcebat eamgue consilio sedari volebat; adde avaritiam,
adde imperii, adde gloriae cvpiditatem, adde libidines; et illvd vides, si in animis
hominvm regale imperivm sit, vnivs fore dominatvm, consilii scilicet (ea est
enim animi pars optima), consilio avtem dominante nvllvim esse libidinibvs,
nvllvm irae, nvllvm temeritati locvm. L. Sic, inqvit, est. S. Probas igitvr animvm
ita adfectvm? L. Nihil vero, inqvit, magis. S. Ergo non probares, si consilio
pvlso libidines, qvae svnt innvmerabiles, iracvndiaeve tenerent omnia? L. Ego
vero nihil isto animo, nihil ita animato homine miserivs dvcerem. S. Svb regno
igitvr tibi esse placet omnis animi partes, et eas regi consilio? L. Mihi vero sic
placet. S. Cvr igitvr dvbitas, qvid de re pvblica sentias? in qva, si in plvres
translata res sit, intellegi iam licet nvllvm fore, qvod praesit, inperivm, qvod
qvidem, nisi vivm sit, esse nvllvm potest.

SECTION 61

CHAPTER 39

Tvm Laelivs: Qvid, qvaeso, interest inter vnvm et plvres, si ivstitia est in
plvribvs? Et Scipio: Qvoniam testibvs meis intellexi, Laeli, te non valde moveri,
non desinam te vti teste, vt hoc, qvod dico, probem. Me, inqvit ille, qvonam
modo? S. Qvia animvm adverti nvper, cvm essemvs in Formiano, te familiae
valde interdicere, vt vni dicto avdiens esset. L. Qvippe vilico. S. Qvid? domi
plvresne praesvnt negotiis tvis? L. Immo vero vnvs, inqvit. S. Qvid? totam
domvm nvm qvis alter praeter te regit? L. Minime vero. S. Qvin tv igitvr
concedis idem in re pvblica, singvlorvm dominatvs, si modo ivsti sint, esse
optimos? L. Addvcor, inqvit, vt prope modvm adsentiar.

SECTION 62

CHAPTER 40

Et Scipio: Tvm magis adsentiare, Laeli, si, vt omittam similitvdines, vni
gvbernatori, vni medico, si digni modo sint iis artibvs, rectivs esse alteri navem
committere, aegrvm alteri qvam mvltis, ad maiora pervenero. L. Qvaenam ista
svat? S. Qvid? tv non vides vnivs inportvnitate et svperbia Tarqvinii nomen
hvic popvlo in odivm venisse regivm? L. Video vero, inqvit. S. Ergo etiam illvd
vides, de qvo progrediente oratione plvra me dictvrvm pvto, Tarqvinio exacto
mira qvadam exvltasse popvlvm insolentia libertatis; tvin exacti in exilivm
innocentes, tvm bona direpta mvltorvm, tvm annvi consvles, tvim demissi
popvlo fasces, tvm provocationes omnivm rervim, tvm secessiones plebei, tvm
prorsvs ita acta pleraqve, vt in popvlo essent omnia. L. Est, inqyvit, vt dicis.

SECTION 63

Est vero, inqvit Scipio, in pace et otio; licet enim lascivire, dvm nihil metvas,
vt in navi ac saepe etiam in morbo levi. Sed vt ille, qvi navigat, cvim svbito mare
coepit horrescere, et ille aeger ingravescente morbo vnivs opem inplorat, sic
noster popvlvs in pace et domi imperat et ipsis magistratibvs minatvr, recvsat,
appellat, provocat, in bello sic paret vt regi; valet enim salvs plvs qvam libido.
Gravioribvs vero bellis etiam sine collega omne imperivm nostri penes singvlos

esse volvervnt, gvorvm ipsvm nomen vim svae potestatis indicat. Nam dictator

qvidem ab eo appellatvr, qvia dicitvr, sed in nostris libris vides evm, Laeli,
magistrvm popvli appellari. L. Video, inqvit. Et Scipio: Sapienter igitvr illi
veteres |...]

[.]
SECTION 64

CHAPTER 41

[...] ivsto qvidem rege cvm est popvlvs orbatvs, “pectora div tenet desiderivm”,
sicvt ait Ennivs, “post optimi regis obitvm”;

simvl inter

Sese sic memorant: “o Romvle, Romvle die,”
“Qvalem te patriae cvstodem di genvervnt!”
“O pater, o genitor, o sangven dis orivndvm!”

Non eros nec dominos appellabant eos, qvibvs ivste parvervnt, deniqve ne
reges qvidem, sed patriae cvstodes, sed patres, sed deos; nec sine cavsa; qvid
enim adivngvnt?

Tv prodvxisti nos intra lvminis oras.

Vitam, honorem, decvs sibi datvm esse ivstitia regis existimabant. Mansisset
eadem volvntas in eorvm posteris, si regvm similitvdo permansisset, sed vides
vnivs inivstitia concidisse genvs illvd totvm rei pvblicae. L. Video vero, inqyvit, et
stvdeo cvrsvs istos mvtationvm non magis in nostra qvam in omni re pvblica

noscere.

SECTION 65

CHAPTER 42

Et Scipio: Est omnino, cvm de illo genere rei pvblicae, qvod maxime probo,
qvae sentio, dixero, accvrativs mihi dicendvm de commvtationibvs rervm
pvblicarvm, etsi minime facile eas in ea re pvblica fvtvras pvto. Sed hvivs regiae
prima et certissima est illa mvtatio: Cvm rex inivstvs esse coepit, perit illvd ilico

genvs, et est idem ille tyrannvs, deterrimvm genvs et finitimvm optimo; qvem si

optimates oppresservnt, qvod ferme evenit, habet statvm res pvblica de tribvs
secvndarivm; est enim qvasi regivm, id est patrivm consilivm popvlo bene
consvlentivm principvm. Sin per se popvlvs interfecit avt eiecit tyrannvm, est
moderatior, qvoad sentit et sapit, et sva re gesta lactatvr tveriqve vvlt per se
constitvtam rem pvblicam. Si qvando avt regi ivsto vim popvlvs attvlit regnove
evm spoliavit avt etiam, id qvod evenit saepivs, optimativm sangvinem gvstavit
ac totam rem pvblicam svbstravit libidini svae (cave pvtes avtem mare vllvm avt
flammam esse tantam, qvam non facilivs sit sedare qvam effrenatam insolentia
mvltitvdinem), tvm fit illvd, qvod apvd Platonem est Ivevlente dictvm, si modo
id exprimere Latine potvero; difficile factv est, sed conabor tamen.
SECTION 66

CHAPTER 43

“Cvm” enim inqvit “inexplebiles popvli favces exarvervnt libertatis siti
malisqve vsvs ille ministris non modice temperatam, sed nimis meracam
libertatem sitiens havsit, tvm magistratvs et principes, nisi valde lenes et remissi
sint et large sibi libertatem ministrent, inseqvitvr, insimvlat, argyvit,
praepotentes, reges, tyrannos vocat.” Pvto enim tibi haec esse nota. L. Vero
mihi, inqvit ille, notissima.

SECTION 67

S. Ergo illa seqvvntvr: “eos, qvi pareant principibvs, agitari ab eo popvlo et
servos volvntarios appellari; eos avtem, qvi in magistratv privatorvm similes esse
velint, eosqve privatos, qvi efficiant, ne qvid inter privatvm et magistratvm
differat, fervnt lavdibvs et mactant honoribvs, vt necesse sit in eivs modi re
pvblica plena libertatis esse omnia, vt et privata domvs omnis vacet
dominatione et hoc malvm vsqve ad bestias perveniat, deniqve vt pater filivm
metvat, filivs patrem neglegat, absit omnis pvdor, vt plane liberi sint, nihil
intersit, civis sit an peregrinvs, magister vt discipvlos metvat et iis blandiatvr
spernantqve discipvli magistros, advlescentes vt senvm sibi pondvs adsvmant,
senes avtem ad lvdvm advlescentivm descendant, ne sint iis odiosi et graves; ex

qvo fit, vt etiam servi se liberivs gerant, vxores eodem ivre sint, qvo viri, inqve

tanta libertate canes etiam et eqvi, aselli deniqve liberi sic incvrrant, vt iis de via
decedendvm sit. Ergo ex hac infinita,” inqvit, “licentia haec svmma cogitvr, vt
ita fastidiosae mollesqve mentes evadant civivm, vt, si minima vis adhibeatvr
imperii, irascantvr et perferre neqveant; ex qvo leges qvoqve incipivnt

neglegere, vt plane sine vllo domino sint.”
SECTION 68

CHAPTER 44

Tvm Laelivs: Prorsvs, inqvit, expressa svnt a te, qvae dicta svnt ab illo. S.
Atqve, vt iam ad sermonis mei avctorem revertar, ex hac nimia licentia, qvam
illi solam libertatem pvtant, ait ille vt ex stirpe qvadam existere et qvasi nasci
tyrannvm. Nam vt ex nimia potentia principvm oritvr interitvs principvm, sic
hvnc nimis libervm popvlvm libertas ipsa servitvte adficit. Sic omnia nimia,
cvm vel in tempestate vel in agris vel in corporibvs laetiora fvervnt, in contraria
fere convertvntvr, maximeqve 74 in rebvs pvblicis evenit, nimiaqve illa libertas
et popvlis et privatis in nimiam servitvtem cadit. Itaqve ex hac maxima libertate
tyrannvs gignitvr et illa inivstissima et dvrissima servitvs. Ex hoc enim popvlo
indomito vel potivs immani deligitvr aliqvi plervmqve dvx contra illos
principes adflictos iam et depvlsos loco avdax, inpvrvs, consectans proterve
bene saepe de re pvblica meritos, popvlo gratificans et aliena et sva; cvi qvia
privato svnt oppositi timores, dantvr imperia et ea continvantvr, praesidiis
etiam, vt Athenis Pisistratvs, saepivntvr, postremo, a qvibvs prodvcti svnt,
existvnt eorvm ipsorvm tyranni; qvos si boni oppresservnt, vt saepe fit,
recreatvr civitas; sin avdaces, fit illa factio, genvs alivd tyrannorvm, eademqve
oritvr etiam ex illo saepe optimativm praeclaro statv, cvmm ipsos principes aliqva
pravitas de via deflexit. Sic tamqvam pilam rapivnt inter se rei pvblicae statvm
tyranni ab regibvs, ab iis avtem principes avt popvli, a qvibvs avt factiones avt
tyranni, nec divtivs vmqvam tenetvr idem rei pvblicaec modvs.

SECTION 69

CHAPTER 45

Qvod ita cvm sit, ex tribvs primis generibvs longe praestat mea sententia
regivm, regio avtem ipsi praestabit id, qvod erit aeqvatvm et temperatvm ex
tribvs optimis rervm pvblicarvm modis. Placet enim esse qviddam in re pvblica
praestans et regale, esse alivd avctoritati principvm inpartitvm ac tribvtvm, esse
qvasdam res servatas ivdicio volvntatiqve mvltitvdinis. Haec constitvtio
primvm habet aeqvabilitatem qvandam magnam, qva carere divtivs vix possvnt
liberi, deinde firmitvdinem, qvod et illa prima facile in contraria vitia
convertvntvr, vt existat ex rege dominvs, ex optimatibvs factio, ex popvlo tvrba
et confvsio, qvodqve ipsa genera generibvs saepe conmvtantvr novis, hoc in hac
ivncta moderateqve permixta conformatione rei pvblicae non ferme sine
magnis principvm vitiis evenit. Non est enim cavsa conversionis, vbi in svo
qvisqve est gradv firmiter collocatvs et non svbest, qvo praecipitet ac decidat.

SECTION 70

CHAPTER 46

Sed vereor, Laeli vosqve homines amicissimi ac prvdentissimi, ne, si divtivs
in hoc genere verser, qvasi praecipientis cvivsdam et docentis et non vobiscvm
simvl considerantis esse videatvr oratio mea. Qvam ob rem ingrediar in ea, qvae
nota svat omnibvs, qvaesita avtem a nobis iam div. Sic enim decerno, sic sentio,
sic adfirmo, nvllam omnivm rervm pvblicarvm avt constitvtione avt
discriptione avt disciplina conferendam esse cvm ea, qvam patres nostri nobis
acceptam fam inde a maioribvs religvervnt. Qvam, si placet, qvoniam ea, qvae
tenebatis ipsi, etiam ex me avdire volvistis, simvl et qvalis sit et optimam esse
ostendam expositaqve ad exemplvm nostra re pvblica accommodabo ad eam, si
potero, omnem illam orationem, qvae est mihi habenda de optimo civitatis
statv. Qvod si tenere et conseqvi potvero, cvmvlate mvnvs hoc, cvi me Laelivs
praeposvit, vt opinio mea fert, effecero.

SECTION 71

CHAPTER 47

Tvm Laelivs: Tvvm vero, inqvit, Scipio, ac tvvm qvidem vnivs. Qvis enim te
potivs avt de maiorvm dixerit institvtis, cvm sis clarissimis ipse maioribvs? avt
de optimo statv civitatis? qvem si habemvs, etsi ne nvnc qvidem, tvm vero qvis
te possit esse florentior? avt de consiliis in postervm providendis, cvm tv dvobvs

hvivs vrbis terroribvs depvlsis in omne tempvs prospexeris?

BOOK 1

Fragments of
Uncertain Position

SECTION 1

(Plin. Nat. praef. 7)

nec doctissimis.

TManivm Persivm haec légere nolo, Itinivm Congtim volo.

SECTION 2

(Non. p. 426M) Sic, qvoniam plvra beneficia continet patria et est antiqvior
parens qvam is, qvi creavit, maior ei profecto qvam parenti debetvr gratia.

SECTION 3

(Non. p. 526M) Nec tantvm Karthago habvisset opvm sescentos fere annos
sine consiliis et disciplina.

SECTION 4

(Non. p. 276M) Cognoscere mehercvle, inqvit, consvetvdinem istam et
stvdivm sermonis.

SECTION 5

(Lactant. Div. Inst. 3.16.5) Profecto omnis istorvm dispvtatio, qvamqvam
vberrimos fontes virtvtis et scientiae continet, tamen collata cvm eorvm actis

perfectisqve rebvs vereor ne non tantvm videatvr attvlisse negotii hominibvs,

qvantam oblectationem.
SECTION 6
(Arvsianvs Messivs GL 7.457K) A qva isti avocabant.

Book 2

LA

SECTION 1

CHAPTER 1

Cum omnes flagrarent cupiditate avdiendi, ingressvs est sic loqvi Scipio:
Catonis hoc senis est, qvem, vt scitis, vnice dilexi maximeqve svim admiratvs
cviqve vel patris vtrivsqve ivdicio vel etiam meo stvdio me totvm ab advlescentia
dedidi; cvivs me nvmgqvam satiare potvit oratio; tantvs erat in homine vsvs rei
pvblicae, qvam et domi et militiae cvm optime, tvm etiam divtissime gesserat, et
modys in dicendo et gravitate mixtvs lepos et symmvm vel discendi stvdivm vel
docendi et orationi vita admodvm congrvens.

SECTION 2

Is dicere solebat ob hanc cavsam praestare nostrae civitatis statvm ceteris
civitatibvs, qvod in illis singvli fvissent fere, qvi svam qvisqve rem pvblicam
constitvissent legibvs atqve institvtis svis, vt Cretvm Minos, Lacedaemoniorvm
Lycvrgvs, Atheniensivim, qvae persaepe commvtata esset, tvm Thesevs, tvm
Draco, tvim Solo, tvm Clisthenes, tvm mvlti alii, postremo exsangvem iam et
iacentem doctvs vir Phalerevs svstentasset Demetrivs, nostra avtem res pvblica
non vnivs esset ingenio, sed mvltorvm, nec vna hominis vita, sed aligvot

constitvta saecvlis et actatibvs. Nam neqve vllvim ingenivm tantvm extitisse



dicebat, vt, qvem res nvlla fvgeret, qvisqvam aliqvando fvisset, neqve cvncta
ingenia conlata in vnvm tantvm posse vno tempore providere, vt omnia
complecterentvr sine rervim vsv ac vetvstate.

SECTION 3

Qvam ob rem, vt ille solebat, ita nvnc mea repetet oratio popvli originem;
libenter enim etiam verbo vtor Catonis. Facilivs avtem, qvod est propositvm,
conseqvar, si nostram rem pvblicam vobis et nascentem et crescentem et
advltam et jam firmam atqve robvstam ostendero, qvam si mihi aliqvam, vt

apvd Platonem Socrates, ipse finxero.
SECTION 4

CHAPTER 2

Hoc cvm omnes adprobavissent, Qvod habemvs, inqvit, institvtae rei
pvblicae tam clarvm ac tam omnibvs notvm exordivm qvam hvivs vrbis
condendae principivm profectvm a Romvlo? qvi patre Marte natvs
(concedamys enim famae hominvm, praesertim non inveteratae solvm, sed
etiam sapienter a maioribvs proditae, bene meriti de rebvs commvnibvs vt
genere etiam pvtarentvr, non solvm ingenio esse divino)—is igitvr, vt natvs si,
cvm Remo fratre dicitvr ab Amvlio, rege Albano, ob labefactandi regni
timorem ad Tiberim exponi ivssvs esse; qvo in loco cvm esset silvestris belvae
svstentatvs vberibvs pastoresqve evm svstvlissent et in agresti cvltv laboreqve
alvissent, perhibetvr, vt adoleverit, et corporis viribvs et animi ferocitate tantvm
ceteris praestitisse, vt omnes, qvi tvm eos agros, vbi hodie est haec vrbs,
incolebant, aeqvo animo illi libenterqve parerent. Qvorvm copiis cvm se dvecem
praebvisset, vt iam a fabvlis ad facta veniamvs, oppressisse Longam Albam,
validam vrbem et potentem temporibvs illis, Amvlivimqve regem interemisse
fertvr.

SECTION S

CHAPTER 3

Qva gloria parta vrbem avspicato condere et firmare dicitvr primvm
cogitavisse rem pvblicam. Vrbi avtem locvm, qvod est ei, qvi divtvrnam rem
pvblicam serere conatvr, diligentissime providendvm, incredibili oportvnitate
delegit. Neqve enim ad mare admovit, qvod ei fvit illa manv copiisqve
facillimvm, vt in agrvm Rvtvlorvm Aboriginvmqve procederet, avt in ostio
Tiberino, qvem in locvm mvltis post annis rex Ancvs coloniam dedvxit, vrbem
ipse conderet, sed hoc vir excellenti providentia sensit ac vidit, non esse
oportvnissimos  sitvs maritimos vrbibvs eis, qvae ad spem divtvrnitatis
conderentvr atqve imperii, primvm qvod essent vrbes maritimae non solvm
mvltis pericvlis oppositae, sed etiam caecis.

SECTION 6

Nam terra continens adventvs hostivm non modo expectatos, sed etiam
repentinos mvltis indiciis et qvasi fragore qvodam et sonitv ipso ante denvntiat;
neqve vero qvisqvam potest hostis advolare terra, qvin evm non modo esse, sed
etiam qvis et vnde sit, scire possimvs. Maritimvs vero ille et navalis hostis ante
adesse potest, qvam qvisqvam ventvrvm esse svspicari qveat, nec vero, cvm
venit, prae se fert, avt qvi sit avt vnde veniat avt etiam qvid velit, deniqve ne

nota qvidem vlla, pacatvs an hostis sit, discerni ac ivdicari potest.
SECTION 7

CHAPTER 4

Est avtem maritimis vrbibvs etiam qvaedam corrvptela ac demvtatio
morvm; admiscentvr enim novis sermonibvs ac disciplinis et inportantvr non
merces solvm adventiciae, sed etiam mores, vt nihil possit in patriis institvtis
manere integrvm. Iam qvi incolvnt eas vrbes, non haerent in svis sedibvs, sed
volveri semper spe et cogitatione rapivntvr a domo longivs, atqve etiam cvm
manent corpore, animo tamen exvlant et vagantvr. Nec vero vlla res magis
labefactatam div et Carthaginem et Corinthvm pervertit aliqvando qvam hic
error ac dissipatio civivm, qvod mercandi cvpiditate et navigandi et agrorvm et

armorvm cvltvm religverant.

SECTION 8

Multa etiam ad lvxvriam invitamenta perniciosa civitatibvs svbpeditantvr
mari, qvae vel capivntvr vel inportantvr; atqve habet etiam amoenitas ipsa vel
svmptvosas vel desidiosas inlecebras mvltas cvpiditatvm. Et, qvod de Corintho
dixi, id havd scio an liceat de cvncta Graecia verissime dicere; nam et ipsa
Peloponnesvs fere tota in mari est, nec praeter Phlivntios vlli svnt, qvorvm agri
non contingant mare, et extra Peloponnesvm Aenianes et Doris et Dolopes soli
absvnt a mari. Qvid dicam insvlas Graeciae? qvae flvctibvs cinctae natant paene
ipsae simvl cvm civitatvm institvtis et moribvs.

SECTION 9

Atqve haec qvidem, vt svpra dixi, veteris svnt Graeciae. Coloniarvm vero
qvae est dedvcta a Graiis in Asiam, Thracam, Italiam, Siciliam, Africam praeter
vnam Magnesiam, qvam vnda non adlvat? Ita barbarorvm agris qvasi adtexta
qvaedam videtvr ora esse Graeciae; nam e barbaris qvidem ipsis nvlli erant antea
maritvmi praeter Etrvscos et Poenos, alteri mercandi cavsa, latrocinandi alteri.
Qvae cavsa perspicva est malorvim commvtationvmqve Graeciae propter ea vitia
maritimarvm vrbivm, qvae ante pavlo perbreviter adtigi. Sed tamen in his vitiis
inest illa magna commoditas, et, qvod vbiqve genitvm est, vt ad eam vrbem,
qvam incolas, possit adnare, et rvrsvs vt id, qvod agri efferant svi, qvascvimqve
velint in terras, portare possint ac mittere.

SECTION 10

CHAPTER 5

Qi potvit igitvr divinivs et vtilitates conplecti maritimas Romvlvs et vitia
vitare, qvam qvod vrbem perennis amnis et aeqvabilis et in mare late inflventis
posvit in ripa? qvo posset vrbs et accipere a mari, qvo egeret, et reddere, qvo
redvndaret, eodemqve vt flvmine res ad victvm cvltvmqve maxime necessarias
non solvm mari Tabsorberet, sed etiam invectas acciperet ex terra, vt mihi iam
tvm divinasse ille videatvr hanc vrbem sedem aligvando et domvm svmmo esse
imperio praebitvram; nam hanc rervm tantam potentiam non ferme facilivs

vlla in parte Italiae posita vrbs tenere potvisset.

SECTION 11

CHAPTER 6

Vrbis avtem ipsivs nativa praesidia qvis est tam neglegens qvi non habeat
animo notata ac plane cognita? cvivs is est tractvs dvctvsqve mvri cvm Romvli,
tvm etiam religvorvim regvm sapientia definitvs ex omni parte ardvis
pracrvptisqve montibvs, #z vnvs aditvs, qvi esset inter Esqvilinvm
Qvirinalemqve montem, maximo aggere obiecto fossa cingeretvr vastissima,
atqve vt ita mvnita arx circvmiectv ardvo et qvasi circvmciso saxo niteretvr, vt
etiam in illa tempestate horribili Gallici adventvs incolvmis atqve intacta
permanserit. Locvmqve delegit et fontibvs abvndantem et in regione pestilenti
salvbrem; colles enim svnt, qvi cvm perflantvr ipsi, tvm adfervnt vmbram
vallibvs.

SECTION 12

CHAPTER 7

Atqve haec qvidem perceleriter confecit; nam et vrbem constitvit, qvam e
svo nomine Romam ivssit nominari, et ad firmandam novam civitatem novvm
qvoddam et svbagreste consilivm, sed ad mvniendas opes regni ac popvli svi
magni hominis et iam tvim longe providentis secvtvs est, cvm Sabinas honesto
ortas loco virgines, qvae Romam Ivdorvm gratia venissent, qvos tvm primvm
anniversarios in circo facere institvisset, Consvalibvs rapi ivssit easqve in
familiarvm amplissimarvm matrimoniis collocavit.

SECTION 13

Qva ex cavsa cvim bellvm Romanis Sabini intvlissent proeliiqve certamen
varivim atqve anceps fvisset, cvm T. Tatio, rege Sabinorvm, foedvs icit matronis
ipsis, qvae raptae erant, orantibvs; qvo foedere et Sabinos in civitatem adscivit

sacris conmvnicatis et regnvm svvm cvm illorvm rege sociavit.

SECTION 14

CHAPTER 8

Post interitvm avtem Tatii cvm ad evm dominatvs omnis reccidisset,
qvamqvam cvm Tatio in regivm consilivm delegerat principes (qvi appellati
svnt propter caritatem patres) popvlvmqve et svo et Tatii nomine et Lvevmonis,
qvi Romvli socivs in Sabino proelio occiderat, in tribvs tris cvriasqve triginta
discripserat (qvas cvrias earvm nominibvs nvncvpavit, qvae ex Sabinis virgines
raptae postea fverant oratrices pacis et foederis)—sed qvamqvam ea Tatio sic
erant discripta vivo, tamen eo interfecto mvlto etiam magis Romvlvs patrvm

avctoritate consilioqve regnavit.

SECTION 15

CHAPTER 9

Qvo facto primvm vidit ivdicavitqve idem, qvod Spartae Lycvrgvs pavlo
ante viderat, singvlari imperio et potestate regia tvm melivs gvbernari et regi
civitates, si esset optimi cvivsqve ad illam vim dominationis adivncta avctoritas.
Itaqve hoc consilio et qvasi senatv fvltvs et mvnitvs et bella cvm finitimis
felicissime mvlta gessit et, cvm ipse nihil ex praeda domvm svam reportaret,
locvpletare civis non destitit.

SECTION 16

Tvm, id qvo retinemvs hodie magna cvm salvte rei pvblicae, avspiciis
plvrimvm obsecvtvs est Romvlvs. Nam et ipse, qvod principivmm rei pvblicae
tvit, vibem condidit avspicato et omnibvs pvblicis rebvs institvendis, qvi sibi
essent in avspiciis, ex singvlis tribvbvs singvlos cooptavit avgvres et habvit
plebem in clientelas principvm discriptam (qvod qvantae fverit vtilitati, post
videro) mvltaeqve dictione ovivim et bovvm (qvod tvm erat res in pecore et
locorvm possessionibvs, €x qvo pecvniosi et locvpletes vocabantvr), non vi et
svppliciis coercebat.

SECTION 17

CHAPTER 10

Ac Romvlvs cvm septem et triginta regnavisset annos et haec egregia dvo
firmamenta rei pvblicae peperisset, avspicia et senatvim, tantvim est CONSecvtvs,
vt, cvm svbito sole obscvrato non conparvisset, deorvm in nvmero conlocatvs
pvtaretvr; qvam opinionem nemo vmqvam mortalis adseqvi potvit sine eximia
virtvtis gloria.

SECTION 18

Atqve hoc eo magis est in Romvlo admirandvm, qvod ceteri, qvi dii ex
hominibvs facti esse dicvntvr, minvs ervditis hominvm saecvlis fvervnt, vt
fingendi proclivis esset ratio, cvm imperiti facile ad credendvm inpellerentvr,
Romvli avtem aetatem minvs his sescentis annis iam inveteratis litteris atqve
doctrinis omniqve illo antiqvo ex incvlta hominvm vita errore svblato fvisse
cernimvs. Nam si, id qvod Graecorvm investigatvr annalibvs, Roma condita est
secvndo anno Olympiadis septvmae, in id saecvlvm Romvli cecidit aetas, cvm
jam plena Graecia poetarvm et mvsicorvm esset minorqve fabvlis nisi de
veteribvs rebvs haberetvr fides. Nam centvm et octo annis postqvam Lycvrgvs
leges scribere institvit, prima posita est Olympias, qvam qvidam nominis errore
ab eodem Lycvrgo constitvtam pvtant; Homervm avtem, qvi minimvm dicvnt,
Lycvrgi aetati triginta annis anteponvnt fere.

SECTION 19

Ex qvo intellegi potest permvltis annis ante Homervm fvisse qvam
Romvlvm, vt iam doctis hominibvs ac temporibvs ipsis ervditis ad fingendvm
vix qvicqvam esset loci. Antiqvitas enim recepit fabvlas fictas etiam non
nvmgvam

SECTION 19(fr)

(Avgvst. C.D. 22.6) incondite, haec aetas avtem iam excvlta praesertim
elvdens omne, qvod fieri non potest, respvit.

SECTION 20

[...] vs nepos eivs, vt dixerunt qvidam, (e)x filia. Qvo autem ille morztuus, (&)
odem est anno natus Simonides Olympiade sexta et qvingunagesima, ut facilivs

intellegi possit tum de Romuli inmortalitate creditvm, cvm iam inveterata vita

hominvm ac tractata esset et cognita. Sed profecto tanta fvit in eo vis ingenii
atqve virtvtis, vt id de Romvlo Procvlo Ivlio, homini agresti, crederetvr, qvod
mvltis iam ante saecvlis nvllo alio de mortali homines credidissent; qvi inpvlsv
patrvm, qvo illi a se invidiam interitvs Romvli pellerent, in contione dixisse
fertvr a se visvim esse in eo colle Romvlvm, qvi nvnc Qvirinalis vocatvr; evm sibi
mandasse, vt popvlvm rogaret, vt sibi eo in colle delvbrvm fieret; se devm esse et
Qvirinvm vocari.
SECTION 21

CHAPTER 11

Videtisne igitvr vnivs viri consilio non solvm ortvim novvm popvlvm neqve
vt in cvnabvlis vagientem relictvm, sed advltvm iam et paene pvberem? Tvm
Laelivs: Nos vero videmvs, et te qvidem ingressvm ratione ad dispvtandvm
nova, qvae nvsqvam est in Graecorvm libris. Nam princeps ille, qvo nemo in
scribendo praestantior fvit, aream sibi svmsit, in qva civitatem extrveret
arbitratv svo, praeclaram ille qvidem fortasse, sed a vita hominvm abhorrentem
et moribvs,

SECTION 22

reliqvi disservervnt sine vllo certo exemplari formaqve rei pvblicae de
generibvs et de rationibvs civitatvm; tv mihi videris vtrvmqve factvrvs; es enim
ita ingressvs, vt, qvae ipse reperias, tribvere aliis malis qvam, vt facit apvd
Platonem Socrates, ipse fingere et illa de vrbis sitv revoces ad rationem, qvae a
Romvlo casv avt necessitate facta svnt, et dispvtes non vaganti oratione, sed
defixa in vna re pvblica. Qvare perge, vt institvisti; prospicere enim iam videor
te reliqvos reges perseqvente qvasi perfectam rem pvblicam.

SECTION 23

CHAPTER 12

Ergo, inqvit Scipio, cvm ille Romvli senatvs, qvi constabat ex optimatibvs,
qvibvs ipse rex tantvm tribvisset, vt eos patres vellet nominari patriciosqve
eorvm liberos, temptaret post Romvli excessvm, vt ipse regeret sine rege rem
pvblicam, popvlvs id non tvlit desiderioqve Romvli postea regem flagitare non
destitit; cvm prvdenter illi principes novam et inavditam ceteris gentibvs
interregni inevndi rationem excogitavervnt, vt, qvoad certvs rex declaratvs esset,
nec sine rege civitas nec divtvrno rege esset vno nec committeretvr, vt qvisqvam
inveterata potestate avt ad deponendvm imperivm tardior esset avt ad
optinendvm mvnitior.

SECTION 24

Qvo qvidem tempore novvs ille popvlvs vidit tamen id, qvod fvgit
Lacedaemonivm Lycvrgvm, qvi regem non deligendvm dvxit, si modo hoc in
Lycvrgi potestate potvit esse, sed habendvm, qvaliscvmqve is foret, qvi modo
esset Hercvlis stirpe generatvs; nostri illi etiam tvm agrestes vidervat virtvtem et
sapientiam regalem, non progeniem qvaeri oportere.

SECTION 25

CHAPTER 13

Qvibvs cvm esse praestantem Nvmam Pompilivm fama ferret, praetermissis
svis civibvs regem alienigenam patribvs avctoribvs sibi ipse popvlvs adscivit
evmgqve ad regnandvm Sabinvm hominem Romam Cyribvs accivit. Qvi vt hve
venit, qvamqvam popvlvs cvriatis evm comitiis regem esse ivsserat, tamen ipse
de svo imperio cvriatam legem tvlit, hominesqve Romanos institvto Romvli
bellicis stvdiis vt vidit incensos, existimavit eos pavlvm ab illa consvetvdine esse
revocandos.

SECTION 26

CHAPTER 14

Ac primvm agros, qvos bello Romvlvs ceperat, divisit viritim civibvs
docvitqve sine depopvlatione atqve praeda posse eos colendis agris abvndare
commodis omnibvs amoremqve eis otii et pacis iniecit, qvibvs facillime ivstitia
et fides convalescit, et qvorvm patrocinio maxime cvltvs agrorvm perceptiogve
frvgvm defenditvr. Idemqve Pompilivs et avspiciis maioribvs inventis ad
pristinvm nvmervm dvo avgvres addidit et sacris e principvm nvmero pontiﬁces
qvinqve praefecit et animos propositis legibvs his, qvas in monvmentis
habemvs, ardentis consvetvdine et cvpiditate bellandi religionvm caerimoniis
mitigavit adivnxitqve praeterea flamines, Salios virginesqve Vestales omnisqve
partis religionis statvit sanctissime.

SECTION 27

Sacrorvm avtem ipsorvm diligentiam difficilem, apparatvm perfacilem esse
volvit; nam qvae perdiscenda qvaeqve observanda essent, mvlta constitvit, sed
ea sine inpensa. Sic religionibvs colendis operam addidit, symtvm removit,
idemqve mercatvs, lvdos omnesqve convenivndi cavsas et celebritates invenit.
Qvibvs rebvs institvtis ad hvmanitatem atqve mansvetvdinem revocavit animos
hominvm stvdiis bellandi jam immanis ac feros. Sic ille cvm vndeqvadraginta
annos svmma in pace concordiaqve regnavisset (seqvamvr enim potissimvm
Polybivm nostrvm, qvo nemo fvit in exqvirendis temporibvs diligentior),
excessit e vita dvabvs praeclarissimis ad divtvrnitatem rei pvblicae rebvs
confirmatis, religione atqve clementia.

SECTION 28

CHAPTER 15

Qvae cvm Scipio dixisset, Verene, inqvit Manilivs, hoc memoriae proditvm
est, Africane, regem istym Nvmam Pythagorae ipsivs discipvlvm avt certe
Pythagorevm fvisse? saepe enim hoc de maioribvs natv avdivimvs et ita
intellegimvs vvlgo existimari; neqve vero satis id annalivm pvblicorvm
avctoritate declaratvm videmvs. Tvm Scipio: Falsvm est enim, Manili, inqyvit, id

totvm, neqve solvm fictvmm, sed etiam imperite absvrdeqve fictvm; ea svnt enim

demvm non ferenda in mendacio, qvae non solvm ficta esse, sed ne fieri qvidem
potvisse cernimvs. Nam qvartvm iam annvm regnante Lvcio Tarqvinio Svperbo
Sybarim et Crotonem et in eas Italiae partis Pythagoras venisse reperitvr;
Olympias enim secvnda et sexagesima eadem Svperbi regni initivm et
Pythagorae declarat adventvm.

SECTION 29

Ex qvo intellegi regiis annis dinvmeratis potest anno fere centesimo et
qvadragesimo post mortem Nvmae primvm Ttaliam Pythagoram attigisse;
neqve hoc inter eos, qvi diligentissime persecvti svnt temporvm annales, vlla est
vmqvam in dvbitatione versatvm. Di inmortales, inqvit Manilivs, qvantvs iste
est hominvm et qvam inveteratvs error! Ac tamen facile patior non esse nos
transmarinis nec inportatis artibvs ervditos, sed genvinis domesticisqve
virtvtibvs.

SECTION 30

CHAPTER 16

Atqvi mvlto id facilivs cognosces, inqvit Africanvs, si progredientem rem
pvblicam atqve in optimvm statvm natvrali qvodam itinere et cvrsv venientem
videris; qvin hoc ipso sapientiam maiorvm statves esse lavdandam, qvod mvlta
intelleges etiam alivnde svmta meliora apvd nos mvlto esse facta, qvam ibi
tvissent, vnde hvc translata essent atqve vbi primvm extitissent, intellegesqve
non fortvito popvlvm Romanvm, sed consilio et disciplina confirmatvm esse

nec tamen adversante fortvna.

SECTION 31

CHAPTER 17

Mortvo rege Pompilio Tvllvm Hostilivm popvlvs regem interrege rogante
comitiis cvriatis creavit, isqve de imperio svo exemplo Pompilii popvlvm
consvlvit cvriatim. Cvivs excellens in re militari gloria magnaeqve extitervnt res

bellicae, fecitqve idem et saepsit de manvbiis comitivm et cvriam constitvitqve



ivs, qvo bella indicerentvr, qvod per se ivstissime inventvm sanxit fetiali
religione, vt omne bellvm, qvod denvntiatvm indictvmqve non esset, id
inivstvm esse atqve inpivm ivdicaretvr. Et vt advertatis animvm, qvam sapienter
iam reges hoc nostri viderint, tribvenda qvaedam esse popvlo (mvlta enim nobis
de eo genere dicenda svnt), ne insignibvs qvidem regiis Tvllvs nisi ivssv popvli
est avsvs vti. Nam vt sibi dvodecim lictores cvm fascibvs anteire liceret [...]

[.]
SECTION 33

CHAPTER 18

[...] neque enim serpit, sed volat in optimvm statvm institvto tvo sermone
res pvblica. S. Post evm Nvmae Pompilii nepos ex filia rex a popvlo est Ancvs
Marcivs constitvtvs, itemqve de imperio svo legem cvriatam tvlit. Qvi cvm
Latinos bello devicisset, adscivit eos in civitatem, atqve idem Aventinvm et
Caelivm montem adivnxit vrbi, qvosqve agros ceperat, divisit et silvas
maritimas omnis pvblicavit, qvas ceperat, et ad ostivm Tiberis vibem condidit
colonisqve firmavit. Atqve ita cvm tres et viginti regnavisset annos, est mortvvs.
Tvm Laelivs: Lavdandvs etiam iste rex; sed obscvra est historia Romana,
siqvidem istivs regis matrem habemvs, ignoramvs patrem. S. Ita est, inqvit; sed
temporvm illorvm tantvm fere regvm inlvstrata svnt nomina.

SECTION 34

CHAPTER 19

Sed hoc loco primvm videtvr insitiva qvadam disciplina doctior facta esse
civitas. Inflvxit enim non tenvis qvidam e Graecia rivvlvs in hanc vrbem, sed
abvndantissimvs amnis illarvm disciplinarvm et artivm. Fvisse enim qvendam
fervnt Demaratvm Corinthivm et honore et avctoritate et fortvnis facile
civitatis svae principem; qvi cvm Corinthiorvm tyrannvm Cypselvm ferre non
potvisset, fvgisse cvm magna pecvnia dicitvr ac se contvlisse Tarqvinios, in

vrbem Etrvriae florentissimam. Cvmgqve avdiret dominationem Cypseli

confirmari, defvgit patriam vir liber ac fortis et adscitvs est civis a
Tarqviniensibvs atqve in ea civitate domicilivm et sedes collocavit. Vbi cvm de
matre familias Tarqviniensi dvo filios procreavisset, omnibvs eos artibvs ad
Graecorvm disciplinam ervdiit [...]

[.]
SECTION 35

CHAPTER 20

[...] facile in civitatem receptvs esset, propter hvmanitatem atqve doctrinam
Anco regi familiaris est factvs vsqve eo, vt consiliorvm omnivm particeps et
socivs paene regni pvtaretvr. Erat in eo praeterea symma comitas, svmma in
omnis civis opis, avxilii, defensionis, largiendi etiam benignitas. Itaqve mortvo
Marcio cvnctis popvli svftragiis rex est creatvs L. Tarqvinivs; sic enim svvm
nomen ex Graeco nomine inflexerat, vt in omni genere hvivs popvli
consvetvdinem videretvr imitatvs. Isqve vt de svo imperio legem tvlit, principio
dvplicavit illvm pristinvm patrvm nvmervim et antiqvos patres maiorvm
gentivm appellavit, qvos priores sententiam rogabat, a se adscitos minorvm.

SECTION 36

Deinde eqvitatvm ad hvnc morem constitvit, qvi vsqve adhvc est retentvs,
nec potvit Titiensivm et Rhamnensivm et Lvcervm mvtare, cvm cvperet,
nomina, qvod avctor ei symma avgvr gloria Attvs Navivs non erat. Atqve etiam
Corinthios video pvblicis eqvis adsignandis et alendis orborvm et vidvarvm
tribvtis fvisse qvondam diligentis. Sed tamen prioribvs eqvitym partibvs
secvndis additis o0 1 o ccce fecit eqvites nvmervmqve dvplicavit. Postea bello
svbegit Aeqvorvm magnam gentem et ferocem et rebvs popvli Romani
imminentem, idemqve Sabinos cvm a moenibvs vrbis reppvlisset, eqvitatv fvdit
bellogve devicit. Atqve evndem primvm Ivdos maximos, qvi Romani dicti svat,
fecisse accepimvs aedemqve in Capitolio Iovi optimo maximo bello Sabino in
ipsa pvgna vovisse faciendam mortvvmqve esse, cvm dvodeqvadraginta

regnavisset annos.
SECTION 37

CHAPTER 21

Tvm Laelivs: Nvnc fit illvd Catonis certivs, nec temporis vnivs nec hominis
esse constitvtionem rei pvblicae; perspicvvm est enim, qvanta in singvlos reges
rervm bonarvm et vtilivm fiat accessio. Sed seqvitvr is, qvi mihi videtvr ex
omnibvs in re pvblica vidisse plvrimvm. Ita est, inqvit Scipio. Nam post evm
Servivs Tvllivs primvs inivssv popvli regnavisse traditvr, qvem fervnt ex serva
Tarqviniense natvm, cvm esset ex qvodam regis cliente conceptyvs. Qvi cvm
famvlorvm 7z nvmero edvcatvs ad epvlas regis adsisteret, non latvit scintilla
ingenii, qvae iam tvm elvcebat in pvero; sic erat in omni vel officio vel sermone
sollers. Itaqve Tarqvinivs, qvi admodvm parvos tvm haberet liberos, sic Servivm
diligebat, vt is eivs vvlgo haberetvr filivs, atqve evm svmmo stvdio omnibvs iis
artibvs, qvas ipse didicerat, ad exqvisitissimam consvetvdinem Graecorvm
ervdiit.

SECTION 38

Sed cvm Tarqvinivs insidiis Anci filiorvm interisset Servivsqve, vt ante dixi,
reghare coepisset non ivssv, sed volvntate atqve concessv civivm, qvod, cvm
Tarqvinivs ex vvlnere aeger fvisse et vivere falso diceretvr, ille regio ornatv ivs
dixisset obaeratosqve pecvnia sva liberavisset mvltagve comitate vsvs ivssv
Tarqvinii se ivs dicere probavisset, non commisit se patribvs, sed Tarqvinio
sepvlto popvlvim de se ipse consvlvit ivssvsqve regnare legem de imperio svo
cvriatam tvlit. Et primvm Etrvscorvm inivrias bello est vltvs; ex qvo cvm ma [...]

[.]
SECTION 39

CHAPTER 22

[...] dvodeviginti censv maximo. Deinde eqvitvm magno nvmero ex omni
popvli svmma separato relicvvm popvlvm distribvit in qvingve classis
senioresqve a ivnioribvs divisit easqve ita disparavit, vt svffragia non in
mvltitvdinis, sed in locvpletivm potestate essent, cvravitqve, qvod semper in re
pvblica tenendvm est, ne plvrimvm valeant plvrimi. Qvae discriptio si esset

ignota vobis, explicaretvr a me; nvnc rationem videtis esse talem, vt teqvitvm

centvriae cvm sex svifragiis et prima classis addita centvria, qvae ad svmmvm
vsvm vrbis fabris tignariis est data, lxxxviiii centvrias habeat; qvibvs ex centvm
qvattvor centvriis (tot enim reliqvae svnt) octo solae si accesservnt, confecta est
vis popvli vniversa, relicvaqve mvlto maior mvltitvdo sex et nonaginta
centvriarvm neqve exclvderetvr svftragiis, ne svperbvm esset, nec valeret nimis,
ne esset pericvlosvm.

SECTION 40

In qvo etiam verbis ac nominibvs ipsis fvit diligens; qvi cvm locvpletis
assidvos appellasset ab asse dando, eos, qvi avt non plvs mille qvingentos aeris
avt omnino nihil in svvm censvin praeter capvt attvlissent, proletarios
nominavit, vt ex iis qvasi proles, id est qvasi progenies civitatis, expectari
videretvr. Illarvm avtem sex et nonaginta centvriarvm in vna centvria tvm
qvidem plvres censebantvr qvam paene in prima classe tota. Ita nec
prohibebatvr qvisqvam ivre svftragii, et is valebat in svffragio plvrimvm, cvivs
plvrimvm intererat esse in optimo statv civitatem. Qvin etiam accensis velatis,
liticinibvs, cornicinibvs, proletariis [...] [...]

SECTION 41

CHAPTER 23

(Non. p. 342M) Statv esse optimo constitvtam rem pvblicam, qvae ex tribvs
generibvs illis, regali et optvmati et popvlari, confvsa modice nec pvniendo
inritet animvm inmanem ac fervm.

SECTION 42

[...] quingue et sexaginta annis antiqvior, qvod erat xxxviiii ante primam
Olympiadem condita. Et antiqvissimvs ille Lycvrgvs eadem vidit fere. Itaqve ista
aeqvabilitas atqve hoc triplex rervm pvblicarvm genvs videtvr mihi commvne
nobis cvm illis popvlis fvisse. Sed, qvod proprivm est in nostra re pvblica, qvo
nihil possit esse praeclarivs, id perseqvar, si potero, svbtilivs; qvod erit eivs
modi, nihil vt tale vlla in re pvblica reperiatvr. Haec enim, qvae adhvc exposvi,
ita mixta fvervnt et in hac civitate et in Lacedaemoniorvm et in

Karthaginiensivm, vt temperata nvllo fverint modo.

SECTION 43

Nam in qva re pvblica est vnvs aliqvis perpetva potestate, praesertim regia,
qvamvis in ea sit et senatvs, vt tvm fvit Romae, cvm erant reges, vt Spartae
Lycvrgi legibvs, et vt sit aliqvod etiam popvli ivs, vt fvit apvd nostros reges,
tamen illvd excellit regivm nomen, neqve potest eivs modi res pvblica non
regnvm et esse et vocari. Ea avtem forma civitatis mvtabilis maxime est hanc ob
cavsam, qvod vnivs vitio praecipitata in perniciosissimam partem facillime
decidit. Nam ipsvm regale genvs civitatis non modo non est reprehendendvm,
sed havd scio an reliqvis simplicibvs longe anteponendvm, si vllvm probarem
simplex rei pvblicae genvs, sed ita, qvoad statvm svvm retinet. Is est avtem
statvs, vt vnivs perpetva potestate et ivstitia omniqve sapientia regatvr salvs et
aeqvabilitas et otivm civivm. Desvnt omnino ei popvlo mvlta, guz svb rege est,
in primisqve libertas, qvae non in eo est, vt ivsto vtamvr domino, sed vt nvllo

SECTION 44

CHAPTER 24

[...] ferebant. Etenim illi inivsto domino atqve acerbo aliqvam div in rebvs
gervndis prospera fortvna comitata est. Nam et omne Lativim bello devicit et
Svessam Pometiam, vrbem opvlentam refertamqve, cepit et maxima avri
argentiqve praeda locvpletatvs votvm patris Capitolii aedificatione persolvit et
colonias dedvxit et institvtis eorvm, a qvibvs ortvs erat, dona magnifica qvasi
libamenta praedarvm Delphos ad Apollinem misit.

SECTION 45

CHAPTER 25

Hic ille iam vertetvr orbis, cvivs natvralem motvm atqve circvitvm a primo
discite adgnoscere. Id enim est capvt civilis prvdentiae, in qva omnis haec

nostra versatvr oratio, videre itinera flexvsqve rervm pvblicarvm, vt, cvm sciatis,

qvo qvaeqve res inclinet, retinere avt ante possitis occvrrere. Nam rex ille, de
qvo loqvor, primvm optimi regis caede macvlatvs integra mente non erat, et
cvm metveret ipse poenam sceleris svi svmmam, metvi se volebat; deinde
victoriis divitiisqve svbnixvs exvltabat insolentia neqve svos mores regere
poterat neqve svorvm libidines.

SECTION 46

Itaqve cvm maior eivs filivs Lvcretiae, Tricipitini filiae, Conlatini vxori, vim
attvlisset mvlierqve pvdens et nobilis ob illam inivriam sese ipsa morte
mvltavisset, tvm vir ingenio et virtvte praestans, L. Brvtvs, depvlit a civibvs svis
inivstvm illvd dvrae servitvtis ivgvm. Qvi cvm privatvs esset, totam rem
pvblicam svstinvit primvsqve in hac civitate docvit in conservanda civivm
libertate esse privatvm neminem. Qvo avctore et principe concitata civitas et
hac recenti qverella Lvcretiae patris ac propinqvorvm et recordatione svperbiae
Tarqvinii mvltarvmqve inivriarvm et ipsivs et filiorvm exvlem et regem ipsvm et
liberos eivs et gentem Tarqviniorvm esse ivssit.

SECTION 47

CHAPTER 26

Videtisne igitvr, vt de rege dominvs extiterit vnivsqve vitio genvs rei pvblicae
ex bono in deterrvmvm conversvm sit? Hic est enim dominvs popvli, qvem
Graeci tyrannvm vocant; nam regem illvm volvnt esse, qvi consvlit vt parens
popvlo conservatqve €os, qvibvs est praepositvs, qvam optima in condicione
vivendi, sane bonvm, vt dixi, rei pvblicae genvs, sed tamen inclinatvm et qvasi
pronvm ad perniciosissimvm statvm.

SECTION 48

Simvl atqve enim se inflexit hic rex in dominatvm inivstiorem, fit continvo
tyrannvs, qvo neqve taetrivs neqve foedivs nec dis hominibvsqve invisivs animal
vllvm cogitari potest; qvi qvamqvam ﬁgvra est hominis, morvm tamen
inmanitate vastissimas vincit belvas. Qvis enim hvnc hominem rite dixerit, qvi

sibi cvm svis civibvs, qvi deniqve cvm omni hominvm genere nvllam ivris

commvnionem, nvllam hvmanitatis societatem velit? Sed erit hoc de genere
nobis alivs aptior dicendi locvs, cvm res ipsa admonverit, vt in eos dicamvs, qvi
etiam liberata iam civitate dominationes adpetivervnt.

SECTION 49

CHAPTER 27

Habetis igitvr primvm ortvm tyranni; nam hoc nomen Graeci regis inivsti
esse volvervnt; nostri qvidem omnes reges vocitavervnt, qvi soli in popvlos
perpetvam potestatem haberent. Itaqve et Spvrivs Cassivs et M. Manlivs et
Spvrivs Maelivs regnvm occvpare volvisse dicti svnt, et modo 77b. Gracchus |...]

[.]
SECTION 50

CHAPTER 28

[...] Lycurgus yépovrag Lacedaemone appellavit, nimis is qvidem pavcos,
xxviii, qvos penes svmmam consilii volvit esse, cvm imperii svmmam  rex
teneret; ex qvo nostri idem illvd secvti atqve interpretati, qvos senes ille
appellavit, nominavervnt senatvm, vt iam Romvlvm patribvs lectis fecisse
diximvs; tamen excellit atqve eminet vis, potestas nomenqve regivm. Inperti
etiam popvlo potestatis aliqvid, vt et Lycvrgvs et Romvlvs; non satiaris evm
libertate, sed incenderis cvpiditate libertatis, cvin tantvm modo potestatem
gvstandi feceris; ille qvidem semper inpendebit timor, ne rex, qvod plervmqve
evenit, exsistat inivstvs. Est igitvr fragilis ea fortvna popvli, qvae posita est in
vnivs, vt dixi antea, ve/ volvntate vel moribvs.

SECTION s1

CHAPTER 29

Qvare prima sit haec forma et species et origo tyranni inventa nobis in ea re
pvblica, qvam avspicato Romvlvs condiderit, non in illa, qvam, vt perscripsit

Plato, sibi ipse Socrates tripertito illo in sermone depinxerit, vt, qvem ad

modvm Tarqvinivs, non novam potestatem nactvs, sed, qvam habebat, vsvs
inivste totvm genvs hoc regiae civitatis everterit; sit hvic oppositvs alter, bonvs
et sapiens et peritvs vtilitatis dignitatisqve civilis qvasi tvtor et procvrator rei
pvblicae; sic enim appelletvr, qvicvmqve erit rector et gvbernator civitatis.
Qvem virvm facite vt agnoscatis; zs est enim, qvi consilio et opera civitatem tveri
potest. Qvod qvoniam nomen minvs est adhvc tritvm sermone nostro
saepivsqve genvs eivs hominis erit in reliqva nobis oratione traczandum |...]
SECTION 52

CHAPTER 30

[...] sas reqvisivit civitatemqve optandam magis qvam sperandam, qvam
minimam potvit, non qvae posset esse, sed in qva ratio rervm civilivm perspici
posset, effecit. Ego avtem, si {qvo} modo conseqvi potvero, rationibvs eisdem,
qvas ille vidit, non in vmbra et imagine civitatis, sed in amplissima re pvblica
enitar, vt cvivsqve et boni pvblici et mali cavsam tamqvam virgvla videar
attingere. Iis enim regiis qvadraginta annis et dvcentis pavlo cvm interregnis fere
amplivs praeteritis expvlsoqve Tarqvinio tantvm odivm popvlvm Romanvm
regalis nominis tenvit, qvantvm tenverat post obitvm vel potivs excessvm
Romvli desiderivm. Itaqve vt tvm carere rege, sic pvlso Tarqvinio nomen regis
avdire non poterat. Hic facvltatem cvm [...] [...]

SECTION S3fr

CHAPTER 31

(Non. 526M) Itaqve illa praeclara constitvtio Romvli cvm dvcentos annos
et viginti fere firma mansisset [...]

SECTION 53

[...] lex illa tota svblata est. Hac mente tvm nostri maiores et Conlatinvm
innocentem svspicione cognationis expvlervnt et reliqvos Tarqvinios offensione

nominis; eademqve mente P. Valerivs et fasces primvs demitti ivssit, cvim dicere

in contione coepisset, et aedis svas detvlit svb Veliam, posteaqvam, qvod in
excelsiore loco Veliae coepisset aedificare eo ipso, vbi rex Tvllvs habitaverat,
svspicionem popvli sensit moveri; idemqve, in qvo fvit Pvblicola maxime,
legem ad popvlvm tvlit eam, qvae centvriatis comitiis prima lata est, ne qvis
magistratvs civem Romanvm adversvs provocationem necaret neve verberaret.

SECTION 54

Provocationem avtem etiam a regibvs fvisse declarant pontificii libri,
significant nostri etiam avgvrales, itemqve ab omni ivdicio poenaqve provocari
licere indicant xii tabvlae conplvribvs legibvs; et qvod proditvm memoriae est,
xviros, qvi leges scripserint, sine provocatione creatos, satis ostenderit reliqvos
sine provocatione magistratvs non tvisse; Lvciiqve Valerii Potiti et M. Horatii
Barbati, hominvm concordiae cavsa sapienter popvlarivim, consvlaris lex sanxit,
ne qvi magistratvs sine provocatione crearetvr; neqve vero leges Porciae, qvae
tres svnt trivm Porciorvm, vt scitis, qvicqvam praeter sanctionem attvlervnt
novi.

SECTION 55

Itagve Pvblicola lege illa de provocatione perlata statim secvris de fascibvs
demi ivssit postridieqve sibi collegam Sp. Lvcretivm svbrogavit svosqve ad evm,
qvod erat maior natv, lictores transire ivssit institvitqve primvs, vt singvlis
consvlibvs alternis mensibvs lictores praeirent, ne plvra insignia essent inperii in
libero popvlo qvam in regno fvissent. Havd mediocris hic, vt ego qvidem
intellego, vir fvit, qvi modica libertate popvlo data facilivs tenvit avctoritatem
principvm. Neqve ego haec nvnc sine cavsa tam vetera vobis et tam obsoleta
decanto, sed inlvstribvs in personis temporibvsqve exempla hominvm rervinqve
definio, ad qvae reliqva oratio derigatvr mea.

SECTION 56

CHAPTER 32

Tenvit igitvr hoc in statv senatvs rem pvblicam temporibyvs illis, vt in popvlo
libero pavca per popvlvm, pleragve senatvs avctoritate et institvto ac more

gererentvr, atqve vti consvles potestatem haberent tempore dvmtaxat annvam,

genere ipso ac ivre regiam. Qvodqve erat ad optinendam potentiam nobilivm
vel maximvm, vehementer id retinebatvr, popvli comitia ne essent rata, nisi ea
patrvm adprobavisset avctoritas. Atqve his ipsis temporibvs dictator etiam est
institvtvs decem fere annis post primos consvles, T. Larcivs, novvmqve id genvs
imperii visvm est et proximvm similitvdini regiae. Sed tamen omnia symma
cvim avctoritate a principibvs cedente popvlo tenebantvr, magnaeqve res
temporibvs illis a fortissimis viris symmo imperio praeditis, dictatoribvs atqve
consvlibvs, belli gerebantvr.
SECTION 57

CHAPTER 33

Sed id, qvod fieri natvra rervm ipsa cogebat, vt plvscvlvm sibi ivris popvlvs
adscisceret liberatvs a regibvs, non longo intervallo, sexto decimo fere anno,
Postvmo Cominio Sp. Cassio consvlibvs consecvtvs est; in qvo defvit fortasse
ratio, sed tamen vincit ipsa rervim pvblicarvm natvra saepe rationem. Id enim
tenetote, qvod initio dixi, nisi aeqvabilis haec in civitate conpensatio sit et ivris
et officii et mvneris, vt et potestatis satis in magistratibvs et avctoritatis in
principvm consilio et libertatis in popvlo sit, non posse hvnc incommvtabilem
rei pvblicae conservari statvm.

SECTION S8

Nam cvm esset ex aere alieno commota civitas, plebs montem sacrvm privs,
deinde Aventinvm occvpavit. Ac ne Lycvrgi qvidem disciplina tenvit illos in
hominibvs Graecis frenos; nam etiam Spartae regnante Theopompo svnt item
qvingve, qvos illi ephoros appellant, in Creta avtem decem, qvi cosmoe
vocantvr, vt contra consvlare imperivm tribvni pl., sic illi contra vim regiam
constitvti.

SECTION 59



CHAPTER 34

1 Fverat fortasse aliqva ratio maioribvs nostris in illo aere alieno medendi,
qvae neqve Solonem Atheniensem non longis temporibvs ante fvgerat neqve
post aliqvanto nostrvm senatvm, cvim svnt propter vnivs libidinem omnia nexa
civivim liberata nectierqve postea desitvm; semperqve hvic generi, cvim plebes
pvblica calamitate inpendiis debilitata deficeret, salvtis omnivm cavsa aliqva
svblevatio et medicina qvaesita est. Qvo tvm consilio praetermisso cavsa popvlo
nata est, dvobvs tribvnis plebis per seditionem creatis vt potentia senatvs atqve
avctoritas minveretvr; qvae tamen gravis et magna remanebat sapientissimis et
fortissimis et armis et consilio civitatem tventibvs, gvorvm avctoritas maxime
florebat, qvod, cvm honore longe antecellerent ceteris, volvptatibvs erant
inferiores nec pecvniis ferme svperiores; eoqve erat cvivsqve gratior in re pvblica
virtvs, qvod in rebvs privatis diligentissime singvlos cives opera, consilio, re

tvebantvr.
SECTION 60

CHAPTER 35

Qvo in statv rei pvblicae Sp. Cassivm de occvpando regno molientem,
svmma apvd popvlvm gratia florentem, qvaestor accvsavit, evmqve, vt avdistis,
cvm pater in ea cvlpa esse conperisse se dixisset, cedente popvlo morte mactavit.
Gratamqve etiam illam legem qvarto circiter et qvinqvagesimo anno post
primos consvles de mvlta et sacramento Sp. Tarpeivs et A. Aternivs consvles
comitiis centvriatis tvlervnt. Annis postea xx ex eo, qvod L. Papirivs P. Pinarivs
censores mvltis dicendis vim armentorvm a privatis in pvblicvm averterant, levis
aestvmatio pecvdvm in mvlta lege C. Ivlii P. Papirii consvlvm constitvta est.

SECTION 61

56



CHAPTER 36

Sed aliqvot ante annis, cvim svimma esset avctoritas in senatv popvlo patiente
atqve parente, inita ratio est, vt et consvles et tribvni pl. magistratv se
abdicarent, atqve vt xviri maxima potestate sine provocatione crearentvr, qvi et
svmmvm imperivim haberent et leges scriberent. Qvi cvim x tabvlas symma
legvm aeqvitate prvdentiaqve conscripsissent, in annvm postervm decemviros
alios svbrogavervnt, qvorvm non similiter fides nec ivstitia lavdata. Qvo tamen e
collegio lavs est illa eximia C. Ivlii, qvi hominem nobilem, L. Sestivm, cvivs in
cvbicvlo ecfossvm esse se praesente mortvvm diceret, cvm ipse potestatem
svmmam haberet, qvod decemvirvm sine provocatione esset, vades tamen
poposcit, qvod se legem illam praeclaram neglectvrvm negaret, qvae de capite
civis Romani nisi comitiis centvriatis statvi vetaret.

SECTION 62

CHAPTER 37

Tertivs est annvs xviralis consecvtvs, cvim iidem essent nec alios svbrogare
volvissent. In hoc statv rei pvblicae, qvem dixi iam saepe non posse esse
divtvrnvm, qvod non esset in omnis ordines civitatis aeqvabilis, erat penes
principes tota res pvblica praepositis xviris nobilissimis, non oppositis tribvnis
pl., nvllis aliis adivnctis magistratibvs, non provocatione ad popvlvim contra
necem et verbera relicta.

SECTION 63

Ergo horvm ex inivstitia svbito exorta est maxima pertvrbatio et totivs
commvtatio rei pvblicae; qvi dvabvs tabvlis iniqvarvm legvm additis, qvibvs,
etiam qvae diivnctis popvlis tribvi solent convbia, haec illi vt ne plebei cvm
patribvs essent, inhvmanissima lege sanxervnt, qvae postea plebei scito Canvleio
abrogata est, libidinoseqve omni imperio et acerbe et avare popvlo praefvervnt.
Nota scilicet illa res et celebrata monvmentis plvrimis litterarvm, cvm Decimvs
qvidam Verginivs virginem filiam propter vnivs ex illis xviris intemperiem in

foro sva manv interemisset ac maerens ad exercitvm, qvi tvm erat in Algido,

confvgisset, milites bellvm illvd, qvod erat in manibvs, reliqvisse et primvm
montem sacrvm, sicvt erat in simili cavsa antea factvm, deinde Aventinvm
armatos insedisse [...] [...]

SECTION 63fr

(Philarg., Serv. G. 3.125) dictatore L. Qvinctio dicto.

[...] maiores nostros et probavisse maxime et retinvisse sapientissime ivdico.

SECTION 64

CHAPTER 38

Cvm ea Scipio dixisset silentioqve omnivm reliqva eivs expectaretvr oratio,
tvm Tvbero: Qvoniam nihil ex te, Africane, hi maiores natv reqvirvnt, ex me
avdies, qvid in oratione tva desiderem. Sane, inqvit Scipio, et libenter qvidem.
Tvm ille: Lavdavisse mihi videris nostram rem pvblicam, cvim ex te non de
nostra, sed de omni re pvblica qvaesisset Laelivs. Nec tamen didici ex oratione
tva, istam ipsam rem pvblicam, qvam lavdas, qva disciplina, qvibvs moribvs avt
legibvs constitvere vel conservare possimvs.

SECTION 65

CHAPTER 39

Hic Africanvs: Pvto nobis mox de institvendis et conservandis civitatibvs
aptiorem, Tvbero, fore disservndi locvm; de optimo avtem statv eqvidem
arbitrabar me satis respondisse ad id, qvod qvaesierat Laelivs. Primvm enim
nvmero definieram genera civitatvm tria probabilia, perniciosa avtem tribvs illis
totidem contraria, nvllvmqve ex eis vavm esse optimvm, sed id praestare
singvlis, qvod e tribvs primis esset modice temperatvm.

SECTION 66

Qvod avtem exemplo nostrae civitatis vsvs svm, non ad definiendvm
optimvm statvm valvit (nam id fieri potvit sine exemplo), sed vt civitate

maxima reapse cerneretvr qvale esset id, qvod ratio oratioqve describeret. Sin

avtem sine vllivs popvli exemplo genvs ipsvm exqviris optimi statvs, natvrae
imagine vtendvm est nobis, qvoniam tv hanc imaginem vrbis et popvli ni [...]
SECTION 67

CHAPTER 40

[...] quem iam dvdvm qvaero et ad qvem cvpio pervenire. L. Prvdentem
fortasse qvaeris? Tvm ille: Istvm ipsvm. L. Est tibi ex eis ipsis, qvi adsvnt, bella
copia, vel vt a te ipso ordiare. Tvm Scipio: Atqve vtinam ex omni senatv pro
rata parte esset! Sed tamen est ille prvdens, qvi, vt saepe in Africa vidimvs,
immani et vastae insidens belvae coercet et regit belvam, qvocvmqve vvlt, levi
admonitv tnon actv inflectit illam feram. L. Novi et, tibi cvm essem legatvs,
saepe vidi. S. Ergo ille Indvs avt Poenvs vnam coercet belvam, et eam docilem et
hvmanis moribvs adsvetam; at vero ea, qvae latet in animis hominvm qvaeqve
pars animi mens vocatvr, non vnam avt facilem ad svbigendvm frenat et domat,
si qvando id efficit, qvod perraro potest. Namqve et illa tenenda est ferox [...]

]
SECTION 68

CHAPTER 41

(Non. 300M) qvae sangvine alitvr, qvae in omni crvdelitate sic exvltat, vt vix
hominvm acerbis fvneribvs satietvr.

(Non. 491M) cvpido avtem et expetenti et lvbidinoso et volvtabvndo in
volvptatibvs.

(Non. 72M) qvartaqve anxitvdo prona ad lvctvm et maerens semperqve
ipsa se sollicitans.

(Non. 228M) esse avtem angore, esse miseria adflictas avt abiectas timiditate
etignavia.

(Non. 292M) Vt avriga indoctvs e cvrrv trahitvr, opteritvr, laniatvr, eliditvr.

SECTION 69



CHAPTER 42

[...] dici possit. Tvm Laelivs: Video iam, illvm, qvem expectabam, virvm cvi
praeficias officio et mvneri. Hvic scilicet, Africanvs, vni paene (nam in hoc fere
vno svnt cetera), vt nvmqvam a se ipso intvendo contemplandoqve discedat, vt
ad imitationem svi vocet alios, vt sese splendore animi et vitae svae sicvt
specvlvm praebeat civibvs. Vt enim in fidibvs avt tibiis atqve vt in cantv ipso ac
vocibvs concentvs est qvidam tenendvs ex distinctis sonis, qvem inmvtatvm avt
discrepantem avres ervditac ferre non possvnt, isqve concentvs ex
dissimillimarvm vocvm moderatione concors tamen efficitvr et congrvens, sic
ex svmmis et infimis et mediis interiectis ordinibvs vt sonis moderata ratione
civitas consensv

(Avgvst. C.D. 2.21) dissimillimorvm concinit; et qvae harmonia a mvsicis
dicitvr in cantv, ea est in civitate concordia, artissimvm atqve optimvm omni in
re pvblica vincvlvm incolvmitatis, eaqve sine ivstitia nvllo pacto esse potest.

SECTION 70

CHAPTER 44

[...] plenam esse ivstitiae. Tvm Scipio: Adsentior vero renvntioqve vobis
nihil esse, qvod adhvc de re pvblica dictvm pvtemvs avt qvo possimvs longivs
progredi, nisi erit confirmatvm non modo falsvm illvd esse, sine inivria non
posse, sed hoc verissimvm esse, sine svmma ivstitia rem pvblicam geri nvllo
modo posse. Sed, si placet, in hvnc diem hactenvs; reliqva (satis enim mvlta
restant) differamvs in crastinvm. Cvm ita placvisset, finis dispvtandi in evm

diem factvs est.

Book 3

L2

SECTION 1

[.]
SECTION 3

CHAPTER 2

[...] et vehicvlis tarditati, eademqve cvm accepisset homines inconditis
vocibvs inchoatvm qviddam et confvsvm sonantes, incidit has et distinxit in
partis et vt signa qvaedam sic verba rebvs inpressit hominesqve antea dissociatos
ivevndissimo inter se sermonis vinclo conligavit. A simili etiam mente vocis, qvi
videbantvr infiniti, soni pavcis notis inventis svnt omnes signati et expressi,
qvibvs et conloqvia cvm absentibvs et indicia volvntatvm et monvmenta rervm
praeteritarvm tenerentvr. Accessit €0 nvmervs, res cvm ad vitam necessaria, tvm
vna inmvtabilis et aeterna; qvae prima inpvlit etiam, vt svspiceremvs in caelvm
nec frvstra sidervm motvs intveremvr dinvmerationibvsqve noctivm ac dierum
[...]

[.]
SECTION 4

CHAPTER 3

[...] gvorvm animi altivs se extvlervnt et aliqvid dignvm dono, vt ante dixi,
deorvm avt efficere avt excogitare potvervnt. Qvare sint nobis isti, qvi de ratione
vivendi disservnt, magni homines, vt svnt, sint ervditi, sint veritatis et virtvtis
magistri, dvm modo sit haec qvaedam, sive a viris in rervm pvblicarvm varietate
versatis inventa sive etiam in istorvm otio ac litteris tractata res, sicvt est,
minime qvidem contemnenda, ratio civilis et disciplina popvlorvm, qvae
perficit in bonis ingeniis, id qvod iam persaepe perfecit, vt incredibilis qvaedam
et divina virtvs exsisteret.

SECTION 5

Qvodsi qvis ad ea instrvmenta animi, qvae natvra qvaeqve civilibys institvtis
habvit, adivngendam sibi etiam doctrinam et vberiorem rervm cognitionem
pvtavit, vt ii ipsi, qvi in horvm librorvm dispvtatione versantvr, nemo est, qvin
cos anteferre omnibvs debeat. Qvid enim potest esse praeclarivs, qvam cvm
rervm magnarvm tractatio atqve vsvs cvm illarvm artivim stvdiis et cognitione
conivngitvr? avt qvid P. Scipione, qvid C. Laelio, qvid L. Philo perfectivs
cogitari potest? qvi, ne qvid praetermitterent, qvod ad svmmam lavdem
clarorvm virorvm pertineret, ad domesticvm maiorvmqve morem etiam hanc a
Socrate adventiciam doctrinam adhibvervnt.

SECTION 6

Qvare qvi vtrvmgqve volvit et potvit, id est vt cvim maiorvm institvtis, tvm
doctrina se instrveret, ad lavdem hvnc omnia consecvtvm pvto. Sin altera est
vtra via prvdentiae deligenda, tamen, etiamsi cvi videbitvr illa in optimis stvdiis
et artibvs qvieta vitae ratio beatior, haec civilis lavdabilior est certe et inlvstrior,
ex qva vita sic svmmi viri ornantvr, vt vel M’. Cvrivs,

Qvem nemo ferro potvit svperare nec avro,

vel [...]

SECTION 7

CHAPTER 4

[...] fvisse sapientiam, tamen hoc in ratione vtrivsqve generis interfvit, qvod
illi verbis et artibvs alvervnt natvrae principia, hi avtem institvtis et legibvs.
Plvris vero haec tvlit vna civitas, si minvs sapientis, qvoniam id nomen illi tam
restricte tenent, at certe svmma lavde dignos, qvoniam sapientivim praecepta et
inventa colvervnt. Atqve etiam, qvot et svnt lavdandae civitates et fvervat,
gvoniam id est in rervm natvra longe maximi consilii, constitvere eam rem
pvblicam, qvae possit esse divtvrna, si singvlos nvmeremvs in singvlas, qvanta
iam reperiatvr virorvim excellentivm mvltitvdo! Qvodsi avt Italiae Lativim avt
eivsdem Sabinam avt Volscam gentem, si Samnivm, si Etrvriam, si magnam
illam Graeciam conlvstrare animo volverimvs, si deinde Assyrios, si Persas, si
Poenos, si haec [...]

[.]
SECTION 8

CHAPTER 5

[...] cati. Et Philvs: Praeclaram vero cavsam ad me defertis, cvm me
improbitatis patrocinivm svscipere voltis. Atqvi id tibi, inqvit Laelivs,
verendvm est, si ea dixeris, qvae contra ivstitiam dici solent, ne sic etiam sentire
videare, cvm et ipse sis qvasi vnicvm exemplvm antiqvae probitatis et fidei
neqve sit ignota consvetvdo tva contrarias in partis disserendi, qvod ita
facillvme vervm inveniri pvtes. Et Philvs: Heia vero, inqvit, geram morem vobis
et me oblinam sciens; qvod qvoniam, qvi avrvm qvaervnt, non pvtant sibi
recvsandvm, nos, cvm ivstitiam qvaeramvs, rem mvlto omni avro cariorem,
nvllam profecto molestiam fvgere debemvs. Atqve vtinam, qvem ad modvm
oratione svm vsvrvs aliena, sic mihi ore vti liceret alieno! Nvnc ea dicenda svnt
L. Fvrio Philo, qvae Carneades, Graecvs homo et consvetvs, qvod commodvm
esset, verbis [...] [...]

SECTION 9

(Non. 263M) vt Carneadi respondeatis, qvi saepe optimas cavsas ingenii

calvmnia lvdificari solet.

SECTION 11

CHAPTER 7

(Non. 373M) Ivstitia foras spectat et proiecta tota est atqve eminet.
(Non. 299M) Qvae virtvs praeter ceteras totam se ad alienas porrigit

vtilitatis atqve explicat.
SECTION 12

CHAPTER 8

[...] et reperiret et tveretvr, alter avtem de ipsa ivstitia qvattvor implevit sane
grandis libros. Nam ab Chrysippo nihil magnvm nec magnificvm desideravi,
qvi svo qvodam more logvitvr, vt omnia verborvm momentis, non rervm
ponderibys examinet. Illorvm fvit herovim eam virtvtem, qvae est vna, si modo
est, maxime mvnifica et liberalis, et qvae omnis magis qvam sepse diligit, aliis
nata potivs qvam sibi, excitare iacentem et in illo divino solio non longe a
sapientia conlocare.

SECTION 13

Nec vero illis avt volvntas defvit (qvae enim iis scribendi alia cavsa avt qvod
omnino consilivim fvit?) avt ingenivm, qvo omnibvs praestitervnt; sed eorvm et
volvntatem et copiam cavsa vicit. Ivs enim, de qvo qvaerimvs, civile est aliqvod,
natvrale nvllvim; nam si esset, vt calida et frigida, vt amara et dvlcia, sic essent
ivsta et inivsta eadem omnibvs.

SECTION 14

CHAPTER 9

Nvnc avtem, si qvis illo Pacvviano “invehens alitvm angvivm cvrrv” mvltas
et varias gentis et vrbes despicere et ocvlis conlvstrare possit, videat primvm in
illa incorrvpta maxime gente Aegyptiorvm, qvae plvrimorvm saecvlorvm et
eventorvm memoriam litteris continet, bovem qvendam pvtari devm, qvem

Apim Aegyptii nominant, mvltaqve alia portenta apvd eosdem et cvivsqve

64



generis belvas nvmero consecratas deorvm; deinde Graeciae, sicvt apvd nos,
delvbra magnifica hvmanis consecrata simvlacris, qvae DPersae nefaria
pvtavervnt; eamqve vnam ob cavsam Xerses inflammari Atheniensivm fana
ivssisse dicitvr, qvod deos, qvorvim domvs esset omnis hic mvndvs, inclvsos
parietibvs contineri nefas esse dvceret.

SECTION 15

Post avtem cvm Persis et Philippvs, qvi cogitavit, et Alexander, qvi gessit,
hanc bellandi cavsam inferebat, qvod vellet Graeciae fana poenire; qvae ne
reficienda qvidem Graii pvtavervnt, vt esset posteris ante os docvmentvm
Persarvm sceleris sempiternvm. Qvam mvldi, vt Tavri in Axino, vt rex Aegypti
Busiris, vt Galli, vt Poeni, homines immolare et pivm et dis immortalibvs
gratissvmvm esse dvxervnt! Vitae vero institvta sic distant, vt Cretes et Aetoli
latrocinari honestvm pvtent, Lacedaemonii svos omnes agros esse dictitarint,
qvos spicvlo possent attingere. Athenienses ivrare etiam pvblice solebant
omnem svam esse terram, qvae oleam frvgesve ferret; Galli tvrpe esse dvevnt
frvmentvm manv qvaerere, itaqve armati alienos agros demetvnt;

SECTION 16

nos vero ivstissimi homines, qvi Transalpinas gentis oleam et vitem serere
non sinimvs, qvo plvris sint nostra oliveta nostraeqve vineae; qvod cvm
faciamvs, prvdenter facere dicimvr, ivste non dicimvr, vt intellegatis discrepare
ab aeqvitate sapientiam. Lycvrgvs avtem, ille legvm optvmarvm et aeqvissvmi
ivris inventor, agros locvpletivm plebi vt servitio colendos dedit.

SECTION 17

CHAPTER 10

Genera vero si velim ivris, institvtorvm, morvm consvetvdinvmqve
describere, non modo in tot gentibvs varia, sed in vna vrbe, vel in hac ipsa,
milliens mvtata demonstrem, vt hic ivris noster interpres alia nvnc Manilivs ivra
dicat esse de mvliervm legatis et hereditatibvs, alia solitvs sit advlescens dicere
nondvm Voconia lege lata; qvae qvidem ipsa lex vtilitatis virorvm gratia rogata

in mvlieres plena est inivriae. Cvr enim pecvniam non habeat mvlier? cvr virgini

Vestali sit heres, non sit matri svae? cvr avtem, si pecvniae modvs statvendvs fvit
feminis, P. Crassi filia posset habere, si vnica patri esset, aeris milliens salva lege,
mea triciens non posset [...]

[.]
SECTION 18

CHAPTER 11

[...] sanxisset ivra nobis, et omnes isdem et iidem non alias aliis vterentvr.
Qvaero avtem, si ivsti hominis et si boni est viri parere legibvs, qvibvs? an
qvaecvmqve ervnt? At nec inconstantiam virtvs recipit, nec varietatem natvra
patitvr, legesqve poena, non ivstitia nostra comprobantvr; nihil habet igitvr
natvrale ivs; ex qvo illvd efficitvr, ne ivstos qvidem esse natvra. An vero in
legibvs varietatem esse dicvnt, natvra avtem viros bonos eam ivstitiam seqvi,
qvae sit, non eam, qvae pvtetvr? esse enim hoc boni viri et ivsti, tribvere id
cvigve, qvod sit qvoqve dignvm.

SECTION 19

Ecqvid ergo primvm mvtis tribvemvs belvis? non enim mediocres viri, sed
maxvmi et docti, Pythagoras et Empedocles, vnam omnivm animantivm
condicionem ivris esse denvntiant clamantqve inexpiabilis poenas impendere
iis, a qvibvs violatvm sit animal. Scelvs est igitvr nocere bestiae, qvod scelvs qvi
velit [...] [...]

SECTION 23

CHAPTER 13

[...] Svnt enim omnes, qvi in popvlvm vitae necisqve potestatem habent,
tyranni, sed se Iovis optimi nomine malvnt reges vocari. Cvm avtem certi
propter divitias avt genvs avt aliqvas opes rem pvblicam tenent, est factio, sed
vocantvr illi optimates. Si vero popvlvs plvrimvm potest omniaqve eivs arbitrio
regvntvr, dicitvr illa libertas, est vero licentia. Sed cvm alivs alivm timet, et

homo hominem et ordo ordinem, tvm qvia sibi nemo confidit, qvasi pactio fit

inter popvlvm et potentis; ex qvo existit id, qvod Scipio lavdabat, conivnctvm
civitatis genvs; etenim ivstitiae non natvra nec volvntas, sed inbecillitas mater
est. Nam cvm de tribvs vnvm est optandvm, avt facere inivriam nec accipere avt
et facere et accipere avt nevtrvm, optimvm est facere, impvne si possis,
secvndvm nec facere nec pati, miserrimvm digladiari semper tvm faciendis, tvm
accipiendis inivriis. Ita qvi primvm illvd adseqvi [...]

SECTION 24fr

CHAPTER 14

(Non. 125M,318M,534M) Nam cvm qvaereretvr ex eo, qvo scelere inpvlsvs
mare haberet infestvm vno myoparone, “Eodem”, inqvit, “qvo tv orbem
terrae.”

SECTION 24

CHAPTER 15

[...] omni [..] tote. Sapientia ivbet avg(e)r{e) opes, amplificare divitias,
proferre finis (vnde enim esset illa laxs in svmmor#m imperatorv(m) incisa
monim(e)nsss: finis imperii propagavit, nisi aliqvid de alieno accessisset?),
imperare qvam plvrimis, frvi volvptatibvs, pollere, regnare, dominari; ivstitia
avtem praecipit parcere omnibvs, consvlere generi hominvm, svvm cviqve
reddere, sacra, pvblica, aliena non tangere. Qvid igitvr efficitvr, si sapientiae
pareas? divitiae, potestates, opes, honores, imperia, regna vel privatis vel
popvlis. Sed qvoniam de re pvblica loqvimvr, svat inlvstriora, qvae pvblice
fivnt, qvoniamqve eadem est ratio ivris in vtroqve, de popvli sapientia
dicendvm pvto. Vt iam omittam alios, noster hic popvlvs, qvem Africanvs
hesterno sermone a stirpe repetivit, cvivs imperio iam orbis terrae tenetvr,
ivstitia an sapientia est e minimo omnivm maximaus factus? |...]

SECTION 25

[...] praeter Arcadas et Atheniensis, qvi, credo, timentes hoc interdictvim
ivstitiae ne qvando existeret, commenti svnt se de terra tamqvam hos ex arvis
mvscvlos extitisse.

SECTION 26

CHAPTER 16

Ad haec illa dici solent primvm ab iis, qvi minime svnt in disserendo mali,
qvi in ea cavsa eo plvs avctoritatis habent, qvia, cvm de viro bono qvaeritvr,
qvem apertvm et simplicem volvmvs esse, non svnt in dispvtando vafri, non
veteratores, non malitiosi; negant enim sapientem idcirco virvm bonvm esse,
qvod €VIN sva Sponte ac per se bonitas et ivstitia delectet, sed qvod vacva metv,
cvra, sollicitvdine, pericvlo vita bonorvm virorvm sit, contra avtem improbis
semper aliqvi scrvpvs in animis haereat, semper iis ante ocvlos ivdicia et
svpplicia versentvr; nvllvm avtem emolvmentvm esse, nvllvm inivstitia partvm
praemivm tantvm, semper vt timeas, semper vt adesse, semper vt impendere
aligvam poenam pvtes, damna [...]

[.]
SECTION 27fr

CHAPTER 17

(Lactant. Div. Inst. 5.12.5) Qvaero, si dvo sint, qvorvm alter optimvs vir,
aeqvissimvs, svmma ivstitia, singvlari fide, alter insigni scelere et avdacia, et si in
eo sit errore civitas, vt bonvm illvm virvm sceleratvm, facinorosvm, nefarivm
pvtet, contra avtem, qvi sit improbissimvs, existimet esse svmma probitate ac
fide, progve hac opinione omnivm civivim bonvs ille vir vexetvr, rapiatvr, manvs
ei deniqve adferantvr, effodiantvr ocvli, damnetvr, vinciatvr, vratvr,
exterminetvr egeat,

SECTION 27

postremo ivre etiam optimo omnibvs miserrimvs esse videatvr, contra
avtem ille improbvs lavdetvr, colatvr, ab omnibvs diligatvr, omnes ad evm
honores, omnia imperia, omnes opes, omnes vndiqve copiae conferantvr, vir
deniqve optimvs omnivm existimatione et dignissimvs omni fortvna optima

ivdicetvr, qvis tandem erit tam demens, qvi dvbitet, vtrvm se esse malit?
SECTION 28

CHAPTER 18

Qvod in singvlis, idem est in popvlis: nvlla est tam stvlta civitas, qvae non
inivste imperare malit qvam servire ivste. Nec vero longivs abibo. Consvl ego
qvaesivi, cvm vos mihi essetis in consilio, de Nvmantino foedere. Qvis
ignorabat Q. Pompeivm fecisse foedvs, eadem in cavsa esse Mancinvm? alter, vir
optimvs, etiam svasit rogationem me ex senatvs consvlto ferente, alter acerrime
se defendit. Si pvdor qvaeritvr, si probitas, si fides, Mancinvs haec attvlit, si

ratio, consilivim, prvdentia, Pompeivs antistat. Vervm [...] [...]
SECTION 32

CHAPTER 21

(Gel. N.A. 1.22.8) Non gravarer, Laeli, nisi et hos velle pvtarem et ipse
cvperem te qvoqve aliqvam partem hvivs nostri sermonis attingere, praesertim
cvm heri ipse dixeris te nobis etiam svperfvtvrvm. Vervm id qvidem fieri non
potest; ne desis, omnes te rogamyvs.

(Non. 323M, 324M) sed ivventvti nostrac minime avdiendvs; qvippe, si ita
sensit, vt loqvitvr, est homo impvrvs; sin aliter, qvod malo, oratio est tamen
immanis.

SECTION 33

CHAPTER 22

(Lactant. Div. Inst. 6.8.6) Est qvidem vera lex recta ratio natvrae congrvens,
diffvsa in omnes, constans, sempiterna, qvae vocet ad officivm ivbendo,
vetando a fravde deterreat; qvae tamen neqve probos frvstra ivbet avt vetat nec
improbos ivbendo avt vetando movet. Hvic legi nec obrogari fas est neqve
derogari ex hac aliqvid licet neqve tota abrogari potest, nec vero avt per senatvm
avt per popvlvm solvi hac lege possvmvs, neqve est qvaerendvs explanator avt
interpres eivs alivs, nec erit alia lex Romae, alia Athenis, alia nvnc, alia posthac,
sed et omnes gentes et omni tempore vna lex et sempiterna et immvtabilis
continebit, vnvsqve erit commvnis qvasi magister et imperator omnivm devs,
ille legis hvivs inventor, disceptator, lator; cvi qvi non parebit, ipse se fvgiet ac
natvram hominis aspernatvs hoc ipso Ivet maximas poenas, etiamsi cetera
svpplicia, qvae pvtantvr, effvgeri.

SECTION 34fr

CHAPTER 23

(Avgvst. C.D. 22.6) nvllvm bellvm svscipi a civitate optima nisi avt pro fide
avt pro salvte.

SECTION 34

Sed his poenis qvas etiam stvltissimi sentivnt, egestate, exilio, vincvlis,
verberibvs, elabvntvr saepe privati oblata mortis celeritate, civitatibvs avtem
mors ipsa poena est, qvae videtvr a poena singvlos vindicare; debet enim
constitvta sic esse civitas, vt acterna sit. Iraqve nvllvs interitvs est rei pvblicae
natvralis vt hominis, in qvo mors non modo necessaria est, vervm etiam
optanda persaepe. Civitas avtem cvm tollitvr, deletvr, extingvitvr, simile est
qvodam modo, vt parva magnis conferamvs, ac si omnis hic mvndvs intereat et
concidat.

SECTION 35afr

(Isid. Orig. 18.1.2sq.) Illa inivsta bella svnt, qvae svnt sine cavsa svscepta.
Nam extra vlciscendi avt propvlsandorvm hostivm cavsam bellvm geri ivstvm

nvllvm potest.

(Isid. Orig. 18.1.25q.) Nvllvm bellvm ivstvm habetvr nisi denvntiatvm, nisi
indictvm, nisi repetitis rebvs.

SECTION 35bfr

(Non. 498M) Noster avtem popvlvs sociis defendendis terrarvm iam

omnivim potitvs est.
SECTION 36

CHAPTER 24

(Avgvst. C.D. 19.21) Cvr igitvr devs homini, animvs imperat corpori, ratio
libidini ceterisqve vitiosis animi partibvs?
SECTION 37

CHAPTER 25

(Avgvst. c. Ivl. 4.12.61) An non cernimvs optimo cviqve dominatvm ab ipsa
natvra cvm svmma vtilitate infirmorvm datvm? Cvr igitvr devs homini, animvs
imperat corpori, ratio libidini iracvndiaeqve et ceteris vitiosis eivsdem animi
partibvs?

(Avgvst. c. Ivl. 4.12.61) Sed et imperandi et serviendi svnt dissimilitvdines
cognoscendae. Nam vt animvs corpori dicitvr imperare, dicitvr etiam libidini,
sed corpori vt rex civibvs svis avt parens liberis, libidini avtem vt servis dominvs,
qvod eam coercet et frangit, sic regvm, sic imperatorvm, sic magistratvvm, sic
patrvm, sic popvlorvm imperia civibvs sociisqve praesvnt vt corporibvs animvys,
domini avtem servos ita fatigant, vt optima pars animi, id est sapientia, eivsdem
animi vitiosas imbecillasqve partes, vt libidines, vt iracvndias, vt pertvrbationes
ceteras.

(Avgvst. C.D. 14.23) vt filiis imperari corporis membris propter oboediendi
facilitatem, vitiosas vero animi partes vt servos asperiore imperio coerceri?

(Non. 109M) Est enim genvs inivstae servitvtis, cvm ii svnt alterivs, qvi svi
possvnt esse; cvm avtem ii famvlantvr [...]

SECTION 39

CHAPTER 27

(Prisc. GL 2.399K) in qvibvs adsentior sollicitam et pericvlosam ivstitiam
non esse sapientis.
SECTION 40

CHAPTER 28

(Lactant. Div. Inst. 5.18.4) Wvlt plane virtvs honorem, nec est virtvtis vlla
alia merces [...]. Qvam tamen illa accipit facile, exigit non acerbe [...]. Hvic tv
viro qvas divitias obicies? qvae imperia? qvae regna? qvi ista pvtat hvmana, sva
bona divina ivdicat [...]. Sed si avt ingrati vniversi avt invidi mvlti avt inimici
potentes svis virtvtem praemiis spoliant, ne illa se mvltis solaciis oblectat
maximeqve svo decore se ipsa svstentat.

(Avgvst. C.D. 22.4) Qvorvm non corpora svnt in caelvm elata; neqve enim
natvra pateretvr, vt id, qvod esset e terra, nisi in terra maneret.

(Non. 125M) Nvmqvam viri fortissimi fortitvdinis, inpigritatis, patientiae

(Non. 132M) Pyrrhi videlicet largitas Fabricio avt Samnitivim copiae Cvrio
defvervnt.

(Non. 522M,68M) Cvivs etiam focvm Cato ille noster, cvm venerat ad se in
Sabinos, vt ex ipso avdiebamvs, visere solebat, apvd qvem sedens ille Samnitivm,
qvondam hostivm, tvm iam clientivi svorvm, dona repvdiaverat.

SECTION 41

CHAPTER 29

[...] Asia Ti. Gracchvs, perseveravit in civibvs, sociorvm nominisqve Latini
ivra neglexit ac foedera. Qvae si consvetvdo ac licentia manare coeperit lativs
imperivmqve nostrvim ad vim a ivre tradvxerit, vt, qvi adhvc volvntate nobis
oboedivnt, terrore teneantvr, etsi nobis, qvi id aetatis svmvs, evigilatvm fere est,
tamen de posteris nostris et de illa immortalitate rei pvblicae sollicitor, qvae

poterat esse perpetva, si patriis viveretvr institvtis et moribvs.

SECTION 42

CHAPTER 30

Qvae cvm dixisset Laelivs, etsi omnes, qvi aderant, significabant ab eo se esse
admodvm delectatos, tamen praeter ceteros Scipio qvasi qvodam gavdio elatvs:
Muvltas tv qvidem, inqvit, Laeli, saepe cavsas ita defendisti, vt ego non modo
tecvm Servivm Galbam, collegam nostrvm, qvem tv, qvoad vixit, omnibvs
anteponebas, vervm ne Atticorvm qvidem oratorvm qvemqvam avt svavitate

(Non. 262M) dvas sibi res, qvo minvs in vvlgvs et in foro diceret,
confidentiam et vocem, defvisse |[...]

(Sch. Ivvenal. Sat. 6.480) inclvsorvm hominvm gemitv mvgiebat tavrvs.

SECTION 43

CHAPTER 31

[...] reportare. Ergo illam rem popvli, id est rem pvblicam, qvis diceret tvm,
cvm crvdelitate vnivs oppressi essent vniversi, neqve esset vnvm vincvlvm ivris
nec consensvs ac societas coetvs, qvod est popvlvs? Atqve hoc idem Syracvsis.
Vrbs illa praeclara, qvam ait Timaevs Graecarvm maxvmam, omnivm avtem
esse pvlcherrimam, arx visenda, portvs vsqve in sinvs oppidi et ad vrbis
crepidines infvsi, viae latae, porticvs, templa, mvri nihilo magis efficiebant,
Dionysio tenente vt esset illa res pvblica; nihil enim popvli et vnivs erat popvlvs
ipse. Ergo vbi tyrannvs est, ibi non vitiosam, vt heri dicebam, sed, vt nvnc ratio
cogit, dicendvm est plane nvllam esse rem pvblicam.

SECTION 44

CHAPTER 32

Praeclare qvidem dicis, Laelivs; etenim video iam, qvo pergat oratio. S.
Vides igitvr ne illam qvidem, qvae tota sit in factionis potestate, posse vere dici
rem pvblicam. L. Sic plane ivdico. S. Et rectissime qvidem ivdicas; qvae enim
tvit tym Atheniensivim res, cvm post magnvm illvd Peloponnesiacvm bellvm
triginta viri illi vrbi inivstissime praefvervnt? nvm avt vetvs gloria civitatis avt
species praeclara oppidi avt theatrvm, gymnasia, porticvs avt propylaea nobilia
avt arx avt admiranda opera Phidiae avt Piraevs ille magnificvs rem pvblicam
efficiebat? Minime vero, Laelivs, qvoniam qvidem popvli res non erat. S. Qvid?
cvm decemviri Romae sine provocatione fvervnt tertio illo anno, cvim vindicias
amisisset ipsa libertas? L. Popvli nvlla res erat, immo vero id popvlvs egit, vt rem
svam recvperaret.

SECTION 45

CHAPTER 33

S. Venio nvnc ad tertivm genvs illvd, in qvo esse videbvntvr fortasse
angvstiae. Cvm per popvlvm agi dicvntvr et esse in popvli potestate omnia,
cvm, de qvocvmgve volt, svpplicivm svmit mvltitvdo, cvm agvnt, rapivnt,
tenent, dissipant, qvae volvnt, potesze tvm, Laeli, negare rem esse illam
publicam? cvm popvli sint omnia, qvoniam qvidem popvli esse rem volvmvs
rem pvblicam. Tvm Laelivs: Ac nvllam qvidem citivs negav{e)rim esse rem
pvblicam, qvam istam, qvae tota [...] p.pv......... ni.sls....... mo.....obis non
placvzz Syracvsis fvisse rem pvblicam nequwe Agrigenti neque Athenis, cvm
essent tyranni, ne(c) hic, cvm decemviri; ne{c) video, qvi magis in mvltitvdinis
dominatv rei pvblicac nomen appareat, qvia primvm mihi popvlvs non est, vt
tv optime definisti, Scipio, nisi qvi consensv ivris continet{v)r, sed est tam
tyrannvs iste conventvs, qvam si esset vnvs, hoc etiam taetrior, qvia nihil ista,
qvae popvli speciem et nomen imitatvr, immanivs belva est. Nec vero convenit,
cvm fvriosorvm bona legibvs in adgnatorvm potestate sint, qvod eorvm jam

[.]
SECTION 46

CHAPTER 34

[...] dici possint, cvr illa sit res pvblica resqve popvli, qvae svnt dicta de
regno. Et mvlto etiam magis, inqvit Mvmmivs; nam in regem potivs cadit
domini similitvdo, qvod est vnvs; plvres vero boni in qva re pvblica rervm
potientvr, nihil poterit esse illa beativs. Sed tamen vel regnvm malo qvam
libervm popvlvm; id enim tibi restat genvs vitiosissvmae rei pvblicae tertivm.

SECTION 47

CHAPTER 35

Hic Scipio: Adgnosco, inqvit, tvvm morem istvm, Spvri, aversvm a ratione
popvli; et qvamqvam potest id lenivs ferri, qvam tv soles ferre, tamen adsentior
nvllvmm esse de tribvs his generibvs, qvod sit probandvm minvs. Illvd tamen non
adsentior tibi, praestare regi optimates; si enim sapientia est, qvae gvbernet rem
pvblicam, qvid tandem interest, haec in vnone sit an in plvribvs? Sed errore
qvodam fallimvr ita dispvtando; cvm enim optvmates appellantvr, nihil potest
videri praestabilivs; qvid enim optvmo melivs cogitari potest? cvm avtem regis
est facta mentio, occvrrit animis rex etiam inivstvs. Nos avtem de inivsto rege
nihil loqvimvr nvnc, cvm de ipsa regali re pvblica qvaerimvs. Qvare cogitato
Romvlvm avt Pompilivm avt Tvllivm regem, fortasse non tam illivs te rei
pvblicae paenitebit.

SECTION 48

M. Qvam igitvr relinqvis popvlari rei pvblicae lavdem? S. Tvm ille: Qvid?
tibi tandem, Spvri, Rhodiorvm, apvd qvos nvper fvimvs vna, nvllane videtvr
esse res pvblica? M. Mihi vero videtvr, et minime qvidem vitvperanda. S. Recte
dicis; sed, si meministi, omnes erant ildem tvim de plebe, tvm senatores
vicissitvdinesqve habebant, qvibvs mensibvs popvlari mvnere fvngerentvr,
qvibvs senatorio; vtrobiqve avtem conventicivm accipiebant, et in theatro et in
cvria res capitalis et reliqvas omnis ivdicabant iidem; tantvm poterat tantiqve

erat, qvanti mvltitvdo, senatus [...] [...]



BOOK 3

Fragments of
Uncertain Position

SECTION 1

(Non. 301M) Est igitvr qviddam tvrbvlentvm in hominibvs singvlis, qvod
vel exvltat volvptate vel molestia frangitvr.

SECTION 2

(Non. 364M) Sed vt ipsi 1sev animvm periclitentvr svm vident, qvid se
pvtent esse factvros.

SECTION 3

(Non. 431M) Poeni primi mercatvris et mercibvs svis avaritiam et
magnificentiam et inexplebiles cvpiditates omnivm rervm inportavervnt in
Graeciam.

SECTION 4

(Sch. Ivvenal. Sat. 10.362) Sardanapallvs ille vitiis mvlto qvam nomine ipso
deformior.

SECTION 5

(Prisc. GL 2.255K) nisi si qvis Athonem pro monvmento vvlt fvnditvs

efficere. Qvis enim est Athos avt Olympvs tantvs?

BOOK 4

Surviving Fragments

SECTION 1

CHAPTER 1

(Non. S00M) Atqve ipsa mens ea, qvae fvtvra videt, praeterita meminit.

(Lactant. Div. Inst. 5.11.2) Etenim, si nemo est qvin emori malit qvam
converti in aliqvam figvram bestiae, qvamvis hominis mentem sit habitvrvs,
qvanto est miserivs in hominis figvra animo esse efferato! Mihi qvidem tanto
videtvr, qvanto praestabilior est animvs corpore.

(Avgvst. c. Ivl. 5.12.59) se non pvtare idem esse arietis et P. Africani bonvm.

(Non. 234M) eademqve obiectv svo vmbram noctemgqve efficiat cvm ad
nvmervm diervm aptam, tvm ad laborvm qvietem.

(Non. 343M) Cvmqve avtvmno terra se ad concipiendas frvges patefecerit,
hieme ad t concipiendas relaxarit, aestiva matvritate alia mitigaverit, alia
torrverit.

(Non. 159M) cvm adhibent in pecvda pastores.

SECTION 2

CHAPTER 2

[...] gratiam. Qvam commode ordines discripti, aetates, classes, eqvitatvs, in
qvo svffragia svnt etiam senatvs, nimis mvltis iam stvlte hanc vtilitatem tolli
cvpientibvs, qvi novam largitionem qvaervnt aliqvo plebei scito reddendorvm
eqvorvm.

SECTION 3

CHAPTER 3

Considerate nvnc, cetera qvam sint provisa sapienter ad illam civivm beate
et honeste vivendi societatem; ea est enim prima cavsa coevndi, et id hominibvs
effici ex re pvblica debet partim institvtis, alia legibvs. Principio disciplinam
pverilem ingenvis, de qva Graeci mvltvm frvstra laborarvnt, et in qva vna
Polybivs noster hospes nostrorvm institvtorvm neglegentiam accvsat, nvllam
certam avt destinatam legibvs avt pvblice expositam avt vnam omnivm esse
volvervnt. Nam [...]

SECTION 3(fr1)

(Serv. A. 5.546) ad militiam evntibvs dari solitos esse cvstodes, a qvibvs
primo anno regantvr.

SECTION 3(fr2)

(Non. 20M) non modo vt Spartae, rapere vbi pveri et clepere discvnt.

SECTION 3(fr3)

(Serv. A. 10.325) opprobrio fvisse advlescentibvs, si amatores non haberent.

SECTION 4

CHAPTER 4

[...] nvdari pvberem. Ita svnt alte repetita qvasi fvndamenta qvaedam
verecvndiae. Ivventvtis vero exercitatio qvam absvrda in gymnasiis! qvam levis
epheborvm illa militia! qvam contrectationes et amores solvti et liberi! mitto
apvd Eleos et Thebanos, apvd qvos in amore ingenvorvm libido etiam

permissam habet et solvtam licentiam; Lacedaemonii ipsi, cvim omnia

concedvnt in amore ivvenvm praeter stvprvm, tenvi sane mvro dissaepivnt id,
qvod excipivnt; conplexvs enim concvbitvsqve permittvnt palliis interiectis. Hic
Laelivs: Praeclare intellego, Scipio, te in iis Graeciae disciplinis, qvas reprendis,
cvm popvlis nobilissimis malle qvam cvm tvo Platone lvctari, qvem ne attingis
qvidem, praesertim cvm [...]

SECTION S

CHAPTER 5

(Non. 362M) et noster Plato magis etiam qvam Lycvrgvs, omnia qvi prorsvs
ivbet esse commvnia, ne qvis civis propriam avt svam rem vllam qveat dicere.
(Non. 308M) Ego vero eodem, qvo ille Homervm redimitvm coronis et

delibvtvm vngventis emittit ex ea vrbe, qvam sibi ipse fingit.
SECTION 6

CHAPTER 6

(Non. 24M) Censoris ivdicivm nihil fere damnato nisi rvborem offert.
Itaqve, vt omnis ea ivdicatio versatvr tantvm modo in nomine, animadversio
illa ignominia dicta est.

(Non. 423M) Horvm tin severitatem dicitvr inhorrvisse primvm civitas.

(Non. 499M) Nec vero mvlieribvs praefectvs praeponatvr, qvi apvd Graecos
creari solet, sed sit censor, qvi viros doceat moderari vxoribvs.

(Non. SM) Ita magnam habet vim disciplina verecvndiae; carent temeto
omnes mvlieres.

(Non. 306M) Atqve etiam si qva erat famosa, ei cognati oscvlvm non
ferebant.

(Non. 23M) Itaqve a petendo petvlantia, a procando, id est poscendo,
procacitas nominata est.

SECTION 7

CHAPTER 7

(Non. 24M) Nolo enim evndem popvlvm imperatorem et portitorem esse
terrarvm. Optimvm avtem et in privatis familiis et in re pvblica vectigal dvco
esse parsimoniam. Fides enim nomen ipsvm mihi videtvr habere, cvm fit, qvod
dicitvr.

(Non. 194M) In cive excelso atqve homine nobili blanditiam,

adsentationem, ambitionem tmeam esse levitatis.
SECTION 8

CHAPTER 8

(Non. 430Msq.) Admiror, nec rervm solvim, sed verborvm etiam
elegantiam. Si ivrgant, inqvit. Benivolorvim concertatio, non lis inimicorvm,
ivrgivm dicitvr [...]. Ivrgare igitvr lex pvtat inter se vicinos, non litigare.

(Non. 174M) eosdem terminos hominvm cvrae atqve vitae, sic pontificio
ivre sanctitvdo sepvltvrae.

(Non. 293M) qvod insepvltos reliqvissent eos, qvos e mari propter vim
tempestatis excipere non potvissent, innocentes necaverint.

(Non. 519M) nec in hac dissensione svscepi popvli cavsam, sed bonorvm.

(Prisc. GL 3.76K) Non enim facile valenti popvlo resistitvr, si avt nihil ivris
impertias avt parvm.

(Non. 469M) Cvi qvidem vtinam vere fideliter fabvndiente avgvraverim.

SECTION 9

CHAPTER 9

(Avgvst. C.D. 2.14ext.) Ad qvos cvm accessit clamor et adprobatio popvli
qvasi magni cvivsdam et sapientis magistri, qvas illi obdvcvnt tenebras, qvos
invehvnt metvs, qvas inflammant cvpiditates!

SECTION 10



CHAPTER 10

(Avgvst. C.D. 2.13) Cvm artem lvdicram scaenamqve totam in probro
dvcerent, genvs id hominvm non modo honore civivm reliqvorvm carere, sed
etiam tribv moveri notatione censoria volvervnt.

SECTION 11

(Avgvst. C.D. 2.9) Nvmqvam comoediae, nisi consvetvdo vitae pateretvr,
probare sva theatris flagitia potvissent. [...] qvem illa non adtigit vel potivs qvem
non vexavit? cvi pepercit? Esto, popvlares homines inprobos, in re pvblica
seditiosos, Cleonem, Cleophontem, Hyperbolvim laesit. Patiamvr, etsi eivs
modi cives a censore melivs est qvam a poeta notari; sed Periclen, cvm iam svae
civitati maxima avctoritate plvrimos annos domi et belli praefvisset, violari
versibvs, et eos agi in scaena non plvs decvit, qvam si Plavtyvs noster volvisset avt
Naevivs Pvblio et Gnaeo Scipioni avt Caecilivs Marco Catoni male dicere [...]

SECTION 12

() Nostrae contra dvo decim tabvlae cvim perpavcas res capite sanxissent, in
his hanc qvogve sanciendam pvtavervnt, si qvis occentavisset sive carmen
condidisset, qvod infamiam faceret flagitivmve alteri. Praeclare; ivdiciis enim
magistratvvm, disceptationibvs legitimis propositam vitam, non poetarvm
ingeniis, habere debemvs nec probrvm avdire nisi ea lege, vt respondere liceat et
ivdicio defendere. [...] veteribvs displicvisse Romanis vel lavdari qvemqvam in
scaena vivvm hominem vel vitvperari.

SECTION 13

CHAPTER 11

(Avgvst. C.D. 2.11)

Aeschines Atheniensis, vir elogventissimvs, cvm advlescens tragoedias
actitavisset, rem pvblicam capessivit, et Aristodemvm, tragicvm item actorem,
maximis de rebvs pacis et belli legatvm ad Philippvm Athenienses saepe

miservnt.



BOOK 5

Surviving Fragments

SECTION 1

CHAPTER 1

(Avgvst. C.D. 2.21,Non. 417M)

(Ennivs)

Moribvs antiqvis res stat Romana virisqve,

qvem qvidem ille versvm vel brevitate vel veritate tamqvam ex oracvlo mihi
qvodam esse effatvs videtvr. Nam neqve viri, nisi ita morata civitas fvisset,
neqve mores, nisi hi viri praefvissent, avt fvndare avt tam div tenere potvissent
tantam et tam fvse lateqve imperantem rem pvblicam. Iraqve ante nostram
memoriam et mos ipse patrivs praestantes viros adhibebat, et veterem morem
ac maiorvm institvta retinebant excellentes viri.

SECTION 2(fr)

Nostra vero aetas cvm rem pvblicam sicvt pictvram accepisset egregiam, sed
iam evanescentem vetvstate, non modo eam coloribvs eisdem, qvibvs fverat,
renovare neglexit, sed (Avgvst. C.D. 2.21, Non. 417M) ne id qvidem cvravit, vt
formam saltem eivs et extrema tamqvam liniamenta servaret. Qvid enim manet

ex antiqvis moribvs, qvibvs ille dixit rem stare Romanam? qvos ita oblivione



obsoletos videmvs, vt non modo non colantvr, sed iam ignorentvr. Nam de
viris qvid dicam? Mores enim ipsi interiervnt virorvim penvria, cvivs tanti mali
non modo reddenda ratio nobis, sed etiam tamqvam reis capitis qvodam modo
dicenda cavsa est. Nostris enim vitiis, non casv aliqvo, rem pvblicam verbo

retinemvs, re ipsa vero iam pridern amisimvs.
SECTION 3

CHAPTER 2

nihil esse tam regale qvam explanationem aeqvitatis, in qva ivris erat
interpretatio, qvod ivs privati petere solebant a regibvs, ob easqve cavsas agri
arvi et arbvsti et pascvi lati atqve vberes definiebantvr, qvi essent regii {qvi}
colerentvrqve sine regvm opera et labore, vt eos nvlla privati negotii cvra a
popvlorvm rebvs abdvceret. Nec vero qvisqvam privatvs erat disceptator avt
arbiter litis, sed omnia conficiebantvr ivdiciis regiis. Et mihi qvidem videtvr
Nvma noster maxime tenvisse hvnc morem veterem Graeciae regvm. Nam
ceteri, etsi hoc qvoqve mvnere fvngebantvr, magnam tamen partem bella
gesservnt et eorvm ivra colvervnt; illa avtem divtvrna pax Nvmae mater hvic
vrbi ivris et religionis fvit, qvi legvm etiam scriptor fvisset, qvas scitis extare,
qvod qvidem hvivs civis proprivm, de qvo agimvs [...]

SECTION 4

CHAPTER 3

(Non. 497M)

sed tamen vt bono patri familias colendi, aedificandi, ratiocinandi qvidam
VSVS OpVs est.

SECTION 5

[...] 7adicvm seminvmqve cognoscere nvm te offendet? M. Nihil, si modo
opvs extabit. S. Nvm id stvdivm censes esse vilici? M. Minime; qvippe cvm agri
cvltvram saepissime opera deficiat. S. Ergo, vt vilicvs natvram agri novit,

dispensator litteras scit, vterqve avtem se a scientiae delectatione ad efficiendi



vtilitatem refert, sic noster hic rector stvdverit sane ivri et legibvs cognoscendis,
fontis qvidem earvm vtiqve perspexerit, sed se responsitando et lectitando et
scriptitando ne impediat, vt qvasi dispensare rem pvblicam et in ea qvodam
modo vilicare possit, svmmi ivris peritissimvs, sine qvo ivstvs esse nemo potest,
civilis non inperitvs, sed ita, vt astrorvim gvbernator, physicorvm medicvs;
vterqve enim illis ad artem svam vtitvr, sed se a svo mvnere non inpedit. Illvd
avtem videbit hic vir [...]
SECTION 6

CHAPTER 4

[...] civitatibvs, in qvibvs expetvnt lavdem optvmi et decvs, ignominiam
tvgivnt ac dedecvs. Nec vero tam metv poenaqve terrentvr, qvae est constitvta
legibvs, qvam verecvndia, qvam natvra homini dedit qvasi qvendam
vitvperationis non inivstae timorem. Hanc ille rector rervim pvblicarvm avxit
opinionibvs perfecitqve institvtis et disciplinis, vt pvdor civis non minvs a
delictis arceret qvam metvs. Atqve haec qvidem ad lavdem pertinent, qvae dici

lativs vberivsqve potvervnt.
SECTION 7

CHAPTER 5

Ad vitam avtem vsvmqve vivendi ea discripta ratio est ivstis nvptiis,
legitimis liberis, sanctis penativm deorvin Larvmqve familiarivm sedibvs, vt
omnes et commvnibvs commodis et svis vterentvr, nec bene vivi sine bona re
pvblica posset nec esse qvicqvam civitate bene constitvta beativs. Qvocirca
permirvm mihi videri solet, qvae sit tanta doc [...]

SECTION 8



CHAPTER 6

(Cic. Att. 8.11.1) Vt enim gvbernatori cvrsvs secvndvs, medico salvs,
imperatori victoria, sic hvic moderatori rei pvblicae beata civivm vita proposita
est, vt opibvs firma, copiis locvples, gloria ampla, virtvte honesta sit; hvivs enim
operis maximi inter homines atqve optimi illvm esse perfectorem volo.

(Avgvst. epist. 104.7) Et vbi est, qvod et vestrae litterae illvm lavdant patriae
rectorem, qvi popvli vtilitati magis consvlat qvam volvntati?

SECTION 9

CHAPTER 7

(Avgvst. C.D. 5.13) alendvm esse gloria [...] maiores svos mvlta mira atqve
praeclara gloriae cvpiditate fecisse.

(P.Pictav. Bibl. Lvgd. 22.824) principem civitatis gloria esse alendvm, et tam
div stare rem pvblicam, qvam div ab omnibvs honor principi exhiberetvr.

(Non. 233M) Tvm virtvte, labore, indvstria tveretvr symmi viri indolem,
nisi nimis animose ferox natvra illvm nescio qvo [...]

(Non. 201M) qvae virtvs fortitvdo vocatvr, in qva est magnitvdo animi,

mortis dolorisqve magna contemptio.
SECTION 10

CHAPTER 8

(Non. 337M) Marcellvs vt acer et pvgnax, Maximvs vt consideratvs et
lentvs.

(Char. GL 1.139K)) orbi terrarvm comprehensos [...]

(Non. 37M) qvod molestiis senectvtis svae vestras familias impertire posset.

SECTION 11



CHAPTER 9

(Gel. N.A. 12.2.6sq.) vt Menelao Laconi qvaedam fvit svaviloqvens
ivevnditas [...] brevilogventiam in dicendo colat.

(Amm. Marc. 30.4.10) Cvmqve nihil tam incorrvptvm esse debeat in re
pvblica qvam svffragivm, qvam sententia, non intellego, cvr, qvi ea pecvnia
corrvperit, poena dignvs sit, qvi eloqventia, lavdem etiam ferat. Mihi qvidem
hoc plvs mali facere videtvr, qvi oratione, qvam qvi pretio ivdicem corrvmpit,
qvod pecvnia corrvmpere pvdentem nemo potest, dicendo potest.

(Non. 521M) Qvae cvm Scipio dixisset, admodvm probans Mvmmivs; erat
enim odio Tqvorvm rhetorvm inbvtvs [...]

(C. anon. Verg. G. I, 2.348 Bandin.) tvm in optimam segetem praeclara

essent sparsa semina.



BOOK 6

Surviving Fragments

SECTION 1

CHAPTER 1

(Non. 42M) Totam igitvr expectas prvdentiam hvivs rectoris, qvae ipsvm
nomen hoc nacta est ex providendo.

(Non. 256M) Qvam ob rem se comparet hic civis ita necesse est, vt sit
contra haec, qvae statvm civitatis permovent, semper armatvs.

(Non. 25M, Serv. A. 1.149) Eaqve dissensio civivm, qvod seorsvm evnt alii
ad alios, seditio dicitvr.

(Non. 519M) Et vero in dissensione civili, cvm boni plvs qvam mvlti valent,
expendendos civis, non nvmerandos pvto.

(Non. 424M) Graves enim dominae cogitationvm lvbidines infinita
qvaedam cogvnt atqve imperant, qvae qvia nec expleri nec satiari vllo modo
possvnt, ad omne facinvs inpellvnt eos, qvos inlecebris svis incendervnt.

(Non. 492M) qvi contvderit eivs vim et ecfrenatam illam ferociam.

SECTION 2



CHAPTER 2

(Gel. N.A. 7.16.11,Non. 290M) Qvod qvidem eo fvit maivs, qvia, cvin
cavsa pari collegae essent, non modo invidia pari non erant, sed etiam Clavdii
invidiam Gracchi caritas deprecabatvr.

(Non. 409M) Qvi Tnvmero optvmatvm et principvm optvlit is vocibvs et
gravitatis svae liqvit illvm tristem et plenvm dignitatis sonvm.

(Non. 501M) vt, qvem ad modvm scribit ille, cotidiano in forvm mille
hominvm cvm palliis conchylio tinctis descenderent.

(Non. 517M) in his, vt meministis, concvrsv levissimae mvltitvdinis et aere
congesto fvnvs desvbito esset ornatvm.

(Non. 512M,Prisc. GL 3.70K) Firmiter enim maiores nostri stabilita
matrimonia esse volvervnt.

(Non. 398M) Oratio Laelii, qvam omnes habemvs in manibvs, qvam
simpvvia pontificvm dis immortalibvs grata sint Samiaeqve, vt is scribit,

capvdines.
SECTION 3

CHAPTER 3

(Evlog. somn. Scip. 4010r.) [...] qvi rogo impositvs revixisset mvltaqve de
inferis secreta narrasset [...] haec, qvae de animae immortalitate dicerentvr
cacloqve, zon somniantivm philosophorvm esse commenta nec fabvlas
incredibiles, qvas Epicvrei derident, sed prvdentivm coniectvras.

SECTION 4

CHAPTER 4

(Avgvst. C.D. 22.28) vt evm lvsisse potivs qvam T qvod id vervm esse
adfirmet dicere volvisse.
SECTION 8



CHAPTER 8

(Macr. Sat. 1.4.25q.) Sed qvamqvam sapientibvs conscientia ipsa factorvm
egregiorvm amplissimvm virtvtis est praemivm, tamen illa divina virtvs non
statvas plvmbo inhaerentes nec trivmphos arescentibvs lavreis, sed stabiliora
qvaedam et viridiora praemiorvm genera desiderat. Qvae tandem ista svnt,
inqvit Laelivs? Tvm Scipio: Patimini me, qvoniam tertivm diem iam feriati

svmvs |...]



BOOK 6

Dream of Scipio

SECTION 9
#### SOMNIVM

CHAPTER 9

CHAPTER 1

Cvm in Africam venissem M’. Manilio consvli ad qvartam legionem
tribvnvs, vt scitis, militvm, nihil mihi fvit potivs, qvam vt Masinissam
convenirem regem, familiae nostrae ivstis de cavsis amicissimvm. Ad qvem vt
veni, conplexvs me senex conlacrimavit aliqvantoqve post svspexit ad caelvm et:
Grates, inqvit, tibi ago, symme Sol, vobisqve, reliqvi Caclites, qvod, ante qvam
ex hac vita migro, conspicio in meo regno et his tectis P. Cornelivm Scipionem,
cvivs ego nomine ipso recreor; itaqve nvmqvam ex animo meo discedit illivs
optimi atqve invictissimi viri memoria. Deinde ego illvm de svo regno, ille me
de nostra re pvblica percontatvs est, mvltisqve verbis vltro citroqve habitis ille
nobis consvmptvs est dies.

SECTION 10

CHAPTER 10

Post avtem apparatv regio accepti sermonem in mvltam noctem
prodvximvs, cvm senex nihil nisi de Africano logveretvr omniaqve eivs non
facta solvm, sed etiam dicta meminisset. Deinde, vt cvbitvm discessimvs, me et
de via fessvm, et qvi ad mvltam noctem vigilassem, artior qvam solebat somnvs
complexvs est. Hic mihi (credo eqvidem ex hoc, qvod eramvs locvti; fit enim
fere, vt cogitationes sermonesqve nostri pariant aliqvid in somno tale, qvale de
Homero scribit Ennivs, de qvo videlicet saepissime vigilans solebat cogitare et
loqvi) Africanvs se ostendit ea forma, qvae mihi ex imagine eivs qvam ex ipso
erat notior; qvem vbi agnovi, eqvidem cohorrvi, sed ille: Ades, inqvit, animo et
omitte timorem, Scipio, et, qvae dicam, trade memoriae.

SECTION 11

CHAPTER 2

CHAPTER 11

Videsne illam vrbem, qvae parere popvlo Romano coacta per me renovat
pristina bella nec potest qviescere? (ostendebat avtem Karthaginem de excelso
et pleno stellarvm illvstri et claro qvodam loco) ad qvam tv oppvgnandam nvnc
venis paene miles. Hanc hoc biennio consvl evertes, eritqve cognomen id tibi
per te partvm, qvod habes adhvc a nobis hereditarivm. Cvm avtem
Karthaginem deleveris, trivmphvm egeris censorqve fveris et obieris legatvs
Aegyptvm, Syriam, Asiam, Graeciam, deligere itervm consvl absens bellvmqve
maximvm conficies, Nvmantiam excindes. Sed cvm eris cvrrv in Capitolivm
invectvs, offendes rem pvblicam consiliis pertvrbatam nepotis mei.

SECTION 12

CHAPTER 12

Hic tv, Africane, ostendas oportebit patriae [vmen animi, ingenii consiliiqve
tvi. Sed eivs temporis ancipitem video qvasi fatorvm viam. Nam cvm aetas tva
septenos octiens solis anfractvs reditvsqve converterit, dvoqve ii nvmeri,
qvorvm vterqve plenvs alter altera de cavsa habetvr, circvitv natvrali symmam
tibi fatalem confecerint, in te vavm atqve in tvvm nomen se tota convertet
civitas, te senatvs, te omnes boni, te socii, te Latini intvebvntvr, tv eris vnvs, in
qvo nitatvr civitatis salvs, ac, ne mvlta, dictator rem pvblicam constitvas
oportet, si impias propinqvorvm manvs effvgeris. Hic cvm exclamasset Laelivs
ingemvissentqve vehementivs ceteri, leniter arridens Scipio: St! qvaeso, inqyvit,
ne me € SOMNo excitetis, et parvmper avdite cetera.

SECTION 13

CHAPTER 13

CHAPTER 3

Sed qvo sis, Africane, alacrior ad tvtandam rem pvblicam, sic habeto:
omnibvs, qVi patriam conservaverint, adivverint, avxerint, certvm esse in caelo
definitvm locvm, vbi beati aevo sempiterno frvantvr; nihil est enim illi principi
deo, qvi omnem mvndvm regit, qvod qvidem in terris fiat, acceptivs qvam
concilia coetvsqve hominvm ivre sociati, qvae civitates appellantvr; harvm

rectores et conservatores hinc profecti hvc revertvntvr.
SECTION 14

CHAPTER 14

Hic ego, etsi eram perterritvs non tam mortis metv qvam insidiarvm a meis,
qvaesivi tamen, viveretne ipse et Pavlvs pater et alii, qvos nos extinctos

arbitraremvr. Immo vero, inqvit, hi vivvnt, qvi e corporvm vincvlis tamqvam e

carcere evolavervnt, vestra vero, qvae dicitvr, vita mors est. Qvin tv aspicis ad te
venientem Pavlvm patrem? Qvem vt vidi, eqvidem vim lacrimarvm profvdi, ille
avtem me complexvs atqve oscvlans flere prohibebat.

SECTION 15

CHAPTER 15

Atqve ego vt primvm fletv represso loqvi posse coepi, Qvaeso, inqvam,
pater sanctissime atqve optime, qvoniam haec est vita, vt Africanvm avdio
dicere, qvid moror in terris? qvin hvc ad vos venire propero? Non est ita, inqvit
ille. Nisi enim devs is, cvivs hoc templvm est omne, qvod conspicis, istis te
corporis cvstodiis liberaverit, hve tibi aditvs patere non potest. Homines enim
svnt hac lege generati, qvi tverentvr illvm globvm, qvem in hoc templo medivm
vides, qvae terra dicitvr, iisqve animvs datvs est ex illis sempiternis ignibvs, qvae
sidera et stellas vocatis, qvae globosae et rotvndae, divinis animatae mentibvs,
circvlos svos orbesqve conficivnt celeritate mirabili. Qvare et tibi, Pvbli, et piis
omnibvs retinendvs animvs est in cvstodia corporis nec inivssv eivs, a qvo ille
est vobis datvs, ex hominvm vita migrandvm est, ne mvnvs hvmanvm

adsignatvm a deo defvgisse videamini.
SECTION 16

CHAPTER 16

Sed sic, Scipio, vt avvs hic tvvs, vt ego, qvi te genvi, ivstitiam cole et
pietatem, qvae cvm magna in parentibvs et propinqvis, tvm in patria maxima
est; ea vita via est in caelvm et in hvnc coetvm eorvm, qvi iam vixervnt et
corpore laxati illvm incolvnt locvm, qvem vides, (erat avtem is splendidissimo
candore inter flammas circvs elvcens) qvem vos, vt a Graiis accepistis, orbem
lactevm nvncvpatis; ex qvo omnia mihi contemplanti praeclara cetera et
mirabilia videbantvr. Erant avtem eae stellae, qvas nvmqvam ex hoc loco
vidimvs, et eae magnitvdines omnivm, qvas esse nvmgvam svspicati svmvs, ex

qvibvs erat ea minima, qvae vltima a caelo, citima (a) terris Ivce lvcebat aliena.

Stellarvm avtem globi terrae magnitvdinem facile vincebant. Iam ipsa terra ita
mihi parva visa est, vt me imperii nostri, qvo qvasi pvnctvm eivs attingimvs,
paeniteret.

SECTION 17

CHAPTER 17

CHAPTER 4

Qvam cvm magis intverer, Qvaeso, inqvit Africanvs, qvovsqve hvmi defixa
tva mens erit? Nonne aspicis, qvae in templa veneris? Novem tibi orbibvs vel
potivs globis conexa svnt omnia, qvorvm vnvs est caelestis, extvmvs, qvi
reliqvos omnes complectitvr, svmmvs ipse devs arcens et continens ceteros; in
qvo svnt infixi illi, qvi volvvntvr, stellarvm cvrsvs sempiterni; cvi svbiecti svnt
septem, qvi versantvr retro contrario motv atqve caelvm; ex qvibvs vnvm
globvm possidet illa, qvam in terris Satvrniam nominant. Deinde est hominvm
generi prospervs et salvtaris ille fvlgor, qvi dicitvr Iovis; tvm rvtilvs horribilisqve
terris, qvem Martivmm dicitis; deinde svbter mediam fere regionem sol obtinet,
dvx et princeps et moderator lvminvm reliqgvorvm, mens mvndi et temperatio,
tanta magnitvdine, vt cvncta sva lvce lvstret et compleat. Hvnc vt comites
conseqvvntvr Veneris alter, alter Mercvrii cvrsvs, in infimoqve orbe lvna radiis
solis accensa convertitvr. Infra avtem iam nihil est nisi mortale et cadvcvm
praeter animos mvnere deorvm hominvm generi datos, svpra lvnam svnt
aeterna omnia. Nam ea, qvae est media et nona, tellvs, neqve movetvr et infima

est, et in eam fervntvr omnia nvtv svo pondera.
SECTION 18

CHAPTER 18

CHAPTER 5

Qvae cvm intverer stvpens, vt me recepi, Qvid? hic, inqvam, qvis est, qvi
conplet avres meas tantvs et tam dvlcis sonvs? Hic est, inqvit, ille, qvi intervallis
disivnctvs inparibvs, sed tamen pro rata parte ratione distinctis inpvlsv et motv
ipsorvm orbivm efficitvr et acvta cvm gravibvs temperans varios aeqvabiliter
concentvs efficit; nec enim silentio tanti motvs incitari possvnt, et natvra fert, vt
extrema ex altera parte graviter, ex altera avtem acvte sonent. Qvam ob cavsam
svmmuvs ille caeli stellifer cvrsvs, cvivs conversio est concitatior, acvto et excitato
movetvr sono, gravissimo avtem hic lvnaris atqve infimvs; nam terra nona
inmobilis manens vna sede semper haeret complexa medivm mvndi locvm. Illi
avtem octo cvrsvs, in qvibvs eadem vis est dvorvm, septem efficivnt distinctos
intervallis sonos, qvi nvmervs rervm omnivm fere nodvs est; qvod docti
homines nervis imitati atqve cantibvs apervervnt sibi reditvm in hvnc locvm,
sicvt alii, qvi praestantibyvs ingeniis in vita hvmana divina stvdia colvervnt.

SECTION 19

Hoc sonitv oppletae avres hominvm obsvrdvervnt; nec est vllvs hebetior
sensvs in vobis, sicvt, vbi Nilvs ad illa, qvae Catadvpa nominantvr, praecipitat
ex altissimis montibvs, ea gens, qvae illvm locvm adcolit, propter magnitvdinem
sonitvs sensv avdiendi caret. Hic vero tantvs est totivs mvndi incitatissima
conversione sonitvs, vt evm avres hominvm capere non possint, sicvt intveri
solem adversvm neqvitis, eivsqve radiis acies vestra sensvsqve vincitvr. Haec ego
admirans referebam tamen ocvlos ad terram identidem.

SECTION 20



CHAPTER 19

CHAPTER 6

Tvm Africanvs: Sentio, inqvit, te sedem etiam nvnc hominvm ac domvm
contemplari; qvae si tibi parva, vt est, ita videtvr, haec caelestia semper spectato,
illa hvmana contemnito. Tv enim qvam celebritatem sermonis hominvm avt
qvam expetendam conseqvi gloriam potes? Vides habitari in terra raris et
angvstis in locis et in ipsis qvasi macvlis, vbi habitatvr, vastas solitvdines
interiectas, eosqve, qvi incolvnt terram, non modo interrvptos ita esse, vt nihil
inter ipsos ab aliis ad alios manare possit, sed partim obliqvos, partim
transversos, partim etiam adversos stare vobis; a qvibvs expectare gloriam certe
nvllam potestis.

SECTION 21

CHAPTER 20

Cernis avtem eandem terram qvasi qvibvsdam redimitam et circvmdatam
cingvlis, e qvibvs dvos maxime inter se diversos et caeli verticibvs ipsis ex
vtraqve parte svbnixos obrigvisse prvina vides, medivm avtem illvm et
maximvm solis ardore torreri. Dvo svnt habitabiles, qvorvm avstralis ille, in qvo
qvi insistvat, adversa vobis vrgent vestigia, nihil ad vestrvm genvs; hic avtem
alter svbiectvs aqviloni, qvem incolitis, cerne qvam tenvi vos parte contingat.
Omnis enim terra, qvae colitvr a vobis, angvstata verticibvs, lateribvs latior,
parva qvaedam insvla est circvmfvsa illo mari, qvod Atlanticvm, qvod magnvm,
qvem Oceanvm appellatis in terris, qvi tamen tanto nomine gvam sit parvvs,
vides.

SECTION 22

Ex his ipsis cvltis notisqve terris nvm avt tvvm avt cvivsqvam nostrvm
nomen vel Cavcasvm hvnce, qvem cernis, transcendere potvit vel illvm Gangen

tranatare? Qvis in reliqvis orientis avt obevntis solis vltimis avt aqvilonis

avstrive partibvs tvvm nomen avdiet? qvibvs ampvtatis cernis profecto qvantis
in angvstiis vestra se gloria dilatari velit. Ipsi avtem, qvi de nobis loqvvntvr,
qvam logventvr div?

SECTION 23

CHAPTER 21

CHAPTER 7

Quin etiam si cvpiat proles illa fvtvrorvm hominvm deinceps lavdes vnivs
cvivsqve nostrvm a patribvs acceptas posteris prodere, tamen propter elvviones
exvstionesqve terrarvm, qvas accidere tempore certo necesse est, non modo
{non} aeternam, sed ne divtvrnam qvidem gloriam adseqvi possvmvs. Qvid
avtem interest ab iis, qvi postea nascentvr, sermonem fore de te, cvm ab iis
nvllvs fverit, qvi ante nati svnt?

SECTION 24

CHAPTER 22

qvi nec pavciores et certe meliores fvervnt viri, praesertim cvm apvd €os
ipsos, a qvibvs avdiri nomen nostrvm potest, nemo vnivs anni memoriam
conseqvi possit. Homines enim popvlariter annvm tantvm modo solis, id est
vnivs astri, reditv metivntvr; cvm avtem ad idem, vnde semel profecta svnt,
cvncta astra redierint eandemqve totivs caeli discriptionem longis intervallis
rettvlerint, tvm ille vere vertens annvs appellari potest; in qvo vix dicere avdeo
qvam mvlta hominvm saecvla teneantvr. Namqve vt olim deficere sol
hominibvs exstingviqve visvs est, cvm Romvli animvs haec ipsa in templa
penetravit, qvandoqve ab eadem parte sol eodemqve tempore itervm defecerit,
tvin signis omnibvs ad principivm stellisqve revocatis expletvm annvm habeto;
cvivs qvidem anni nondvm vicesimam partem scito esse conversam.

SECTION 25

CHAPTER 23

Qvocirca si reditvm in hvne locvm desperaveris, in qvo omnia svnt magnis
et praestantibvs viris, qvanti tandem est ista hominvm gloria, qvae pertinere vix
ad vnivs anni partem exigvam potest? Igitvr alte spectare si voles atqve hanc
sedem et aeternam domvm contveri, neqve te sermonibvs vvlgi dedideris nec in
praemiis hvmanis Spem posveris rervm tvarvm; svis te oportet inlecebris ipsa
virtvs trahat ad vervm decvs, qvid de te alii loqvantvr, ipsi videant, sed
logventvr tamen. Sermo avtem omnis ille et angystiis cingitvr iis regionvm, qvas
vides, nec vmqvam de vllo perennis fvit et obrvitvr hominvm interitv et
oblivione posteritatis extingvitvr.

SECTION 26

CHAPTER 24

CHAPTER 8

Qvae cvm dixisset, Ego vero, inqvam, Africane, siqvidem bene meritis de
patria qvasi limes ad caeli aditvm patet, qvamqvam a pveritia vestigiis ingressvs
patris et tvis decori vestro non defvi, nvnc tamen tanto praemio exposito enitar
mvlto vigilantivs. Et ille: Tv vero enitere et sic habeto, non esse te mortalem, sed
corpvs hoc; nec enim tv is es, qvem forma ista declarat, sed mens cvivsqve is est
qvisqve, non ea ﬁgvra, qvae digito demonstrari potest. Devm te igitvr scito esse,
siqvidem est devs, qvi viget, qvi sentit, qvi meminit, qvi providet, qVi tam regit
et moderatvr et movet id corpvs, cvi praepositvs est, qvam hvinc mvndvm ille
princeps devs; et vt mvndvm ex qvadam parte mortalem ipse devs aeternvs, sic
fragile corpvs animvs sempiternvs movet.

SECTION 27

CHAPTER 25

Nam qvod semper movetvr, acternvm est; qvod avtem motvm adfert alicvi,
qvodqve ipsvm agitatvr alivnde, qvando finem habet motvs, vivendi finem
habeat necesse est. Solvm igitvr, qvod sese movet, qvia nvmqgvam deseritvr a se,
nvmqvam ne moveri qvidem desinit; qvin etiam ceteris, qvae moventvr, hic
fons, hoc principivm est movendi. Principii avtem nvlla est origo; nam ex
principio orivntvr omnia, ipsvm avtem nvlla ex re alia nasci potest; nec enim
esset id principivm, qvod gigneretvr alivnde; qvodsi nvmqvam oritvr, ne occidit
qvidem vmqvam. Nam principivm exstinctvm nec ipsvm ab alio renascetvr nec
ex se alivd creabit, siqvidem necesse est a principio oriri omnia. Ita fit, vt motvs
principivm ex eo sit, qvod ipsvm a se movetvrt; id avtem nec nasci potest nec
mori; vel concidat omne caelvm omnisqve natvra et consistat necesse est nec

vim vllam nanciscatvr, qva a primo inpvlsa moveatvr.
SECTION 28

CHAPTER 26

CHAPTER 9

Cvm pateat igitvr aeternvm id esse, qvod a se ipso moveatvr, qvis est, qvi
hanc natvram animis esse tribvtam neget? Inanimvm est enim omne, qvod
pvlsv agitatvr externo; qvod avtem est animal, id motv cietvr interiore et svo;
nam haec est propria natvra animi atqve vis; qvae si est vna ex omnibvs, qvae
sese moveat, neqve nata certe est et aeterna est.

SECTION 29

Hanc tv exerce optimis in rebvs! svnt avtem optimae cvrae de salvte patriae,
qvibvs agitatvs et exercitatvs animvs velocivs in hanc sedem et domvm svam
pervolabit; idqve ocivs faciet, si iam tvm, cvm erit inclvsvs in corpore, eminebit
foras et ea, qvae extra ervnt, contemplans qvam maxime se a corpore abstrahet.
Namgqve eorvm animi, qvi se corporis volvptatibvs dedidervnt earvmqve se

qvasi ministros pracbvervnt inpvlsvqve libidinvm volvptatibvs oboedientivm

deorvm et hominvm ivra violavervnt, corporibvs elapsi circvim terram ipsam
volvtantvr nec hvnc in locvm nisi mvltis exagitati saecvlis revertvnevr. Ille

discessit; ego somno solvtys svm.

Fragments of Uncertain Book

(4

SECTION 1
(Non. 321M) idqve ipsa natvra non invitaret solvm, sed etiam cogeret.
SECTION 2
(Diom. GL 1.339K) nitito
SECTION 3
(Diom. GL 1.374K) excellvnt
SECTION 5
(Serv. A. 6.877) Fanni, cavsa difficilis lavdare pvervm; non enim res

lavdanda, sed spes est.
SECTION 6

(Lactant. Div. Inst. 1.18.11)

Si fas endo plagas caelestvm ascendere cviqvam est,

Mi soli caeli maxima porta patet,

[...] Est vero, Africane; nam et Hercvli eadem ista porta patvit.
SECTION 7

(Sen. Ep. 108.32sq.) reapse [...] sepse [...] Qvoniam svmvs ab ipsa calce eivs
interpellatione revocati [...].

cvi nemo civis neqve hostis

Quivit pro factis reddere par pretivm.

SECTION 8

(Anon. Parad. Koronne,Biclowsk) Qvicvmqve epvlis et conviviis et
svmptibvs existimationem hominvm sibi conciliant, palam ostendvnt sibi
vervm decvs, qvod ex virtvte ac dignitate nascitvr, deficere.

SECTION 9

(Cod. ms. note 458 p. 82bib. Ossol.) leniter atqve placide fides, non vi et

impetv, concvti debere [...]

